
ᓴᓈᕆᔭᐅᔪᖅ ᑕᓴᑉᓇ ᖃᓗᖅ ᐱᒋᐊᓂ’ᒪᖔᑦ
 ᒫᔨ 2007ᒥ, ᑲᑎᒪᔪᖅᑲᖅᓯᒪ’ᒪᑦ ᐃᖃᓗᐃᓂ ᑕᕆᐅᑉ ᓯᑯᐊᓄᑦ ᓯᓚᒥᒡᓗ 
ᐅᓂᖅᑐᐃᓂᖅᒥᒃ ᑲᒪᔨᐅᓂᔪᓂᑦ ᓄᓇᕗᑦᒥ.  ᐹᑉ ᑯᓈᓇ ᒌᑕ ᓘᔨᐱᓯᒡᓗᓯᕗᓪᓖᑦᑐᒥᒃ 
ᑕᑯᔾᔪᑎᓯᒪᔪᒃ ᑕᐃᑲᓂ ᑲᑎᒪᑎ’ᓗᒋᑦ.  ᐹᑉ ᐅᖃᐅᓯᖃᖅᖢᓂ ᖃᐅᔨᓴᖅᑐᖃᖅᐹᓪᓕᖁ’ᓗᒍ 
ᕿᑎᖅᒥᐅᑦ ᐃᓗᐊᓂ, ᐱᓗᐊᖅᑐᒥᒃ ᐅᖅᓱᖅᑑᒥ. ᒌᑕᓗ ᐅᖃᐅᑎ’ᓗᓂᐅᑉ ᐃᓱᒪᒋᔭᖃᖁ’ᓗᒍ 
ᐊᑐᒐᒡᓴᒥᒃ ᓄᓇᒋᔭᒥᓂ. ᑭᖑᓂᖓᒍᑦ, ᐅᖃᓗᒡᕕᒋ’ᓗᓂᐅᑉ ᕚᓕ ᐳᐊᑕ ᓴᓇᔨᐅᓲᑕᕆᔪᖅ 
ᕿᑎᖅᒥᐅᓂ ᐃᓄᐃᑦ ᑲᑐ’ᔨᖃᑎᒌᖏ’ᓄᑦ. ᓴᓇᖃᑎᒋ’ᓗᒍ, ᑐᒡᓯᖅᑑᑎᖃᖅᖢᑎᒃ ᒪᓂᓕᖅᑑᑎᒡᓴᒥ 
ᑕᐃᒪᓗ ᑲᑎᒪᑎᑦᑎ’ᓗᑎᒃ ᖃᐅᔨᓴᕈᑎᒡᓴᒧ ᐸ’ᓇᐃᕈᑕᐅᔪᒧᑦ ᐅᖅᓱᖅᑑᒥ ᕕᑉᕈᐊᕆ 2010ᒥ. ᐹ, 
ᕚᓕ, ᓴᐃᒪᓐ ᐅᒡᐸᑦᖁᖅᓗ ᐃᑲᔪᖅᑎ’ᓗᒍ ᕿᓂᒐᖃᖅᖢᑎᒃ ᐃᓚᐅᔪᒡᓴᓂᒃ ᑲᑎᒪᓂᐅᓂᐊᖅᑐᒧᑦ, 
ᐃᓚᐅᔪᑦ ᐊ’ᓚᑦᖀᒡᖢᑎᒃ ᓄᓇᓕᒡᒥᓂᖔᖅᑐᓂᒃ ᐃᓱᒪᒋᔭᐅᔾᔪᑎᖃᖅᖢᓂ ᑲᑎᒪᓂᐅᔪᖅ 
ᖃᐅᔨᔭᐅᓯᒪᓂᐅᔪᖅ ᖃᓄᕆᑦᑑᓂᖏ’ᓂᒃ ᖃᐅᔨᓴᖅᑎᐅᔪᓂᑦ, ᓇᓗᓇᐃᓯᖅᖢᑎᒃ ᓄᓇᓕᒡᒥᐅᓂᑦ 
ᐃᓱᒪᒋᔭᐅᔪᓂᒃ, ᓇᓗᓇᐃᖅᓯᖅᓗᑎᒡᓗ ᓄᓇᓕᒡᒥᐅᓂᑦ ᐃᓱᒪᒋᔭᐅᔪᓂᒃ, ᑐᓴᕈᒪ’ᓗᑎᒡᓗ 
ᐃᓱᒪᒋᔭᐅᔪᖅᑕᖃ’ᒪᖔᑦ ᐱᕙᓪᓕᐊᔭᐅᔪᒡᓴᒥᒃ ᓴᓈᕆᔭᐅᓂᐊᖅᑐᒥᒃ ᑲᑐ’ᔨᖃᑎᒌᒡᓂᒡᑯᑦ.   

ᓇᓗᓇᐃᖅᑕᐅ’ᓗᓂᓗ ᑐᒡᑐ ᐃᓱᒪᒋᔭᐅᒻᒪᕆᒡᓂᕆᔮᓄᑦ 
ᓄᓇᓕᒡᒥᐅᓂᑦ.ᐱᖁᔨᕗᖔᕈᑕᐅ’ᓗᓂᓗ ᐱᕙᓪᓕᐊᔾᔪᑕᐅᔪᒡᓴᒧᑦ ᓴᓈᕆᔭᐅᓗᓂ 
ᐃᓕᑉᐸᓕᐊᔾᔪᑕᐅᓗᓂᓗ ᓄᓇᓕᒡᒥᐅᓂ’ᖔᖅᑐᒥᒃ ᐃᓄᐃᑦ ᖃᐅᔨᒪᔭᖏᑎᒍᑦ ᑐᒡᑐᑦ, 
ᖃᓄᕆᓂᕆᔮ’ᓂᒃ ᓂᖃᐃ’ᓂᒡᓗ (ᓄᓇᓂᒃ ᐱᕈᖅᑐᓂᒃ), ᐃᓄᐃᑦ ᖃᓄᕆᓂᕆᔭᐃ’ᓂᒃ 
ᓂᕿᒋᔭᐃᓂᒡᓗ, ᐃᓕᑦᖁᓯᖅᒥᑎᒍᑦ ᐅᒡᐱᕈᓲᑎᒋᔭᐃ’ᓂᒃ, ᐱᔪᒡᓇᐅᑎᒋᔭᐃ’ᓂᒡᓗ, ᐃᓅᓰᑕᓗ 
ᐊ’ᓚᖑᖅᐸᓪᓕᐊᓂᕆᔭᐃ’ᓂ.  ᐃᓱᒪᒋᔭᐅᒻᒪᕆᒡᖢᓂᓗ ᑕᓴᑉᓱᒧᖓᑦ ᐃᓕᑉᐸᓪᓕᐅ-
ᔪᑕᐅᔪᒡᓇᖅᑐᒥᒃ ᐃᓄᑯᖃᖅᓂᒃ-ᐃᓅᓱᒡᑐᓂᒡᓗ ᐊᐅᓛᖅᑎᑦᑎᓯᒪᓂᖅᒥᒃ.  ᐃᑲᔪᖅᑎᒋ’ᓗᒋᑦ ᕚᓕ, 
ᓴᐃᒪᓐ ᑕᐃᒪᓗ ᔫᓕᐊ ᐅᖅᓯᓇ ᕿᑎᖅᒥᐅᓂ ᐃᓄᐃᑦ ᑲᑐ’ᔨᖃᑎᒌᖏ’ᓂᖔᖅᑐᖅ (KIA), ᒌᑕ 
ᑐᒡᓯᖅᑑᑎᖃᖅᖢᓂ ᒪᓂᓕᖅᑑᑎᕚᓪᓕᒡᓴᒥ ᑕᒪᑯᓄᖓ ᐃᓱᒪᒋᔭᐅᔪᓄᑦ ᓄᓇᓕᒡᒥᐅᓂᑦ 
ᐊᑐᒐᒡᓴᒥᒃ.  ᐃᓱᒪᒋᔭᐅᔪᖅ ᑕᓴᑉᓱᒧᖓᑦ ᓴᓇᐅᒐᐅᓂᐊᖅᑐᒧᑦ  ᖃᐅᔨᕚᓪᓕᕈᑎᒡᓴᒧᑦ ᑐᒡᑐᓄᑦ 
ᐊᒡᑑᒪᑕᐅᔪᓂᒃ, ᓄᓇᓕᒡᒥᐅᓄᑦ, ᐃᓅᓯᖃᖅᑎᐊᖅᓂᐅᔪᓄᓪᓗ ᐅᖅᓱᖅᑑᖅᒥᐅᓄᑦ.

ᐅᑭᐅᓄᑦ ᑕᓪᓕᒪᓄᑦ ᓴᓈᕆᓯᒪᓕᖅᐸᖅᑯᑦ ᓴᓇᖃᑎᒌᒡᓂᒡᑯᑦ ᓴᑦᕿᖅᑎᓪᓇᓱᐊᖅᖢᒋᑦ ᓄᓇᓕᒡᒥᐅᓄᑦ ᐃᓱᒪᒋᔭᐅ’ᓗᑎᒃ ᓇᓗᓇᐃᖅᑕᐅᓯᒪᔪᑦ 
ᐸ’ᓇᐃᕈᑕᐅᔪᒧᑦ ᓴᑦᕿᖅᑎᑕᐅᔪᓂᑦ.  ᑕᒪᑐᒧᖓᑦ ᐱᔾᔪᑎᒋᔭᐅᔪᖅ ᕿᓂᕈᑎᒋᔭᐅ’ᓗᓂ ᐃᓄᑐᖃᖅᓄᑦ - ᐃᓅᓱᒡᑐᓄᑦ ᐅᒡᐱᕈᓲᑕᐅᔪᒧᑦ 
ᐊᐅᓛᖅᓯᒪᓂᖏ’ᓂᑦ ᖃᓄᖅᓗ ᖃᐅᔨᒪᔭᐅᒧᖅ ᐃᓕᓴᐅᑕᐅᔪᒡᓇ’ᒪᖔᑦ ᑖᑉᑯᓄᖓᑦ.  ᑕᐃᒪᓗ ᐃᓕᓴᖅᑕᐅᖁ’ᓗᒍ ᖃᐅᔨᔭᐅᓗᓂ ᐃᓄᐃᑦ ᖃᓄᖅ 
ᖃᐅᔨᒪᔭᒥᑎᒍᑦ ᐃᓱᒪᒋᔭᖃᖅᐸ’ᒪᖔᑖ ᖃᐅᔨᓴᐅᑕᐅᔪᓄ.  ᓴᓇᖃᑎᖃᖅᓗᓂ ᓴᐃᒪᓐᒥᒃ ᐃᓄᒡᓂᒡᓗ ᓄᓇᓕᒡᒥᐅᑕᐅᔪᓂᒃ, ᓴᓇᐅᒐᕆᓇᓱᐊᖅᓯᒪᕙᖁᑦ 
ᓄᓇᖃᖅᖄᖅᑐᑦ ᖃᐅᔨᓇᓱᐊᑎᒋᕙᒡᑖᑦ ᐊᑐᖅᖢᒍ ᐃᒡᐱᒍᓲᑎᖃᖅᑎᐊᖅᖢᓂ  ᐊᑕᐅᓯᐅᖏᑦᑐᑯᑦ ᐊᑐᖅᑕᐅᔪᒡᖅᑐᓂᒃ, ᑕᐃᒪᓗ ᐃᓚᒌᓂᐅᔪᓂᒃ.  
ᐃᓕᓴᐃᔾᔪᑎᒥᒡᓗ ᐊᑐᕆ’ᓗᑕ ᖃᒡᒋᖅ ᐊᑐᖅᑖᓂᒃ ᓴᓇᔭᐅᓯᒪᔪᒥᒃ ᑕᒪᓕᒃ ᒪᒡᕌᒥᑦ ᐃᑲᔪᖅᑎᖃᖅᓗᓂ ᐊᐅᐱᓛᖅᔪᒡᒥᒃ(ᐃᓂᖅᓂᑐᖃᖅ ᑲᖏᖅᖠᓂᖅᒥᑦ), 
ᐃᓄᒡᓂᖔᖅᓂᖅᓴᐅᓂᖓ ᐱ’ᓗᒍ.  ᑐᖕᒐᕕᒋᔭᐅᔪᖅ  ᐃᓕᓴᐅᑕᐅᔪᒧᑦ  ᖃᒡᒋᖅᒧᑦ ᐃᓕᓴᐅᑎᒡᓴᐅᔪᓄᑦ ᐃᓚᐅᒧᖅ: ᓄᓇ, ᐅᖃᐅᓯᖅ, ᐃᓕᑦᑯᓯᖅ 
ᐃᓅᔾᔪᑕᐅᔪᖅ ᑕᐃᒪ’ᖓᒥᑦ.  ᐃᓕᓴᐅᑎᒡᓴᑦ ᑕᒪᒡᑯᐊᑦ ᐊᑐᐃᓇᑕᖅᑯᑦ ᑕᒪᑐᒧᖓ ᓴᓈᕆᔭᑉᑎ’ᓂ.

ᓯᕗᓕᖅᑎᒋᔭᐅᑎ’ᓗᒍ ᓴᐃᒪᓐ ᐅᒡᐸᑦᖅᑯᖅ ᓄᓇᓕᒡᒥᐅᓗ ᐊᐅᓛᖅᑎᑦᑎᓂᖅᒧᑦ ᐸ’ᓇᐃᖅᑎᐅᔪᑦ, ᐸ’ᓇᐃᕈᑎᖃᖅᓯᒪᔪᒍᑦ ᐊᐅᓛᑎᑦᑎᓂᖅᒥᒃ 
(ᐋᒐᓯ 2011, 2012 ᑕᐃᒪᓗ 2013ᒥ) ᐊᐅᔭᖏ’ᓂ. ᐊᐅᔭᑦ ᑕᒫ ᐊᐅᓛᖅᓂᐅᔪᑦ  ᐊ’ᔨᒌᖏᖃᑕᕋᓗᐊᖅᖢᓂ, ᓯᕕᑐᓂᖃᖃᑕᖅᖢᑎᒃ 4ᒥᑦ - 9ᒧᑦ  ᐅᑉᓗᓂᒃ 
ᓯᕕᑐᓂᖃᖃᑕᖅᖢᑎᒃ, ᐃᓚᐅᔪᖅᑕᖃᖃᑕᖅᖢᓂ 15ᓂᒃ-30ᒧᑦ ᐃᓄᒡᓂᒃ.   ᓯᕗᓪᓖᑦᑐᖅ ᓯᕕᑭᑐᓐᓅᓯᒪᔪᖅ ᐊᐅᓛᖅᓯᒪᓂᐅᔪᓂᑦ, ᑕᐃᑲᓂ ᖂᖃᒥ 
ᕿᑭᖅᑕᐅᑉ ᖄᖓᓂ.  ᑐᒡᓕᕆᔭᐃᓂᓗ ᐊᕐᕌᒍᒡᓂ ᒪᕐᕉᒡᓂᑦ ᐊᒥᓲᓂᖅᓴᐅ’ᓗᑎᒃ ᓯᕕᑐᓂᖅᓴᐅ’ᓗᑎᒡᓗ, ᑕᒻᒫᓯᒪ’ᓗᑎᒡᓗ ᑕᐃᑲᓂ ᑎᑭᕋᓇᔪᒡᒥ (ᒪᕐᕈᒃ 
ᐊᑕᐅᓯᖅᒦᖏᑦᑐᒃ) ᑕᐅᕙᓂ ᐃᓗᐃᓕᖅᒥ. ᑕᓴᑉᓱᒧᖓ ᖁᔭᓕᓂᐅᔪᖅ ᐊᐅᓛᖅᓯᒪᑎᑦᑎᓂᖅᒧᑦ ᓇᓗᓇᐃᖅᓯᒪᖁ’ᓗᒍ, ᐊᐱᖅᓱᐃᓯᒪᔪᒍᑦ ᐃᓄᒡᓂᒃ 39ᓂᒃ 
(2012ᒥ − 2013ᒥᓗ), ᐃᓚᐅᑎ’ᖢᒍ ᓄᓇᖕᒍᐊᓕᕆᓂᖅ (ᐊᐱᖅᓱᒐᐅᔪᓂᑦ), ᑕᓕᒪᐃᖅᖢᑎᒡᓗ ᑐᑭᓯᓇᓱᐊᕈᑕᐅᔪᓄᑦ ᑲᑎᒪᑎᑦᑎ’ᓗᑎᒃ (2013ᒥ & 
2016ᒥᓗ).  ᖃᐅᔨᓯᒪᔭᖅᑯᑦ ᑕᒪᑐᒪ’ᖓᑦ ᓴᓇᐅᒐᕆᔭᑉᑎᒍᑦ ᓇᐃᓈᕋᓗᐊᖅᖢᒍ ᑎᑎᕋᐅᑎᒋᓯᒪᔭᖅᑯᑦ  ᐆᒪ ᑐᒡᓕᕆᔭᐃᓂ ᐱᖓᓱᐃᓕᓯᒪ’ᓗᒍ 
ᐊᕕᒡᑐᖅᓯᒪᔪᓂᑦ: 1) ᓴᓇᖃᑎᒌᒡᓂᒡᑯᑦ; 2) ᐃᓄᐃᑦ ᖃᐅᔨᒪᓂᕆᔮᑦ ᑐᒡᑐᓂᒃ ᕿᑭᖅᑕᐅᑉ ᖄᖓᓂ; 3) ᓄᓇᓕᒡᒥᐅᑦ ᖃᓄᕆᖏᓂᖓᑦ.

ᑐᒡᓕᐊᓂᑦ ᖃᓄᕆᓕᐅᖅᐱᑕ

ᖂᖃ (2011ᒥ)

ᑎᑭᕋᓇᔪᒃ (2012ᒥ) ᑎᑭᕋᓇᔪᒃ (2013ᒥ)



ᓴᑦᕿᖅᓯᒪᔪᓄᑦ ᑐᓴᕈᑎᒡᓴᓕᐊᕆᓯᒪᔪᑦ ᓄᓇᓕᒡᒥᐅᓂᑦ ᑲᑎᒪᔨᐅᕕᖃᖅᑐᓄᒃ ᐃᑲᔪᖅᓯᒪᔪᓄᓪᓗ	 "3

“ᐃᒡᐱᒍᓲᑎᖃᖅᓂᖅᒥᒃ ᐊᓯᑉᑎ’ᓂᒃ. ᑖᑉᑯᐊᑦ [ᐃᓂᖅᓂᑐᖃᐃᑦ] ᐅᖃᐅᓯᐊᑦ ᐊᓯᑉᓯ’ᓂᒃ 
ᐃᒡᐱᒍᓲᑎᖃᑦᑎᐊᖅᐸᒡᓗᓯ ᐊ’ᔨᒌᑎᑦᑎᓗᓯ ᐃᓚᓇᕆᒐᓗᐊᕈ’ᓂ ᐃᓕᐊᔫᒐᓗᐊᖅᐸᓘᓃᑦ. 
ᐅᑳᒪᖃᑕᖅᖢᑎᒃ, “ᐃᑲᔪᖅᓯᖅᓯᒪᓂᐊ’ᒪᑦ ᓯᕗᓂᒡᒥ ᐃᓄᑦᑎᐊᕙᐅᔾᔪᑎᒡᓴ’ᓄᑦ, ᐅᕝᕙᓘᓃᑦ 

ᐃᓄᑦᑎᐊᕙᐅᔪᒫᕋᕕᑦ ᐃᓅᓯ’ᓂ”. ᐅᒡᐱᕈᓲᑎᒋᔭᕋ ᐃᓄᑐᖃᐃᑦ ᐅᖃᐅᓯᕆᔮᑦ.   ᐃᓱᒫᓘᑎᖃᖏᑐᖓ 
ᐱᑦᑭᐊᖏᔾᔪᑎᒡᓴᒥᒃ, ᓱᓇᑐᐃᓇᖅᑎᒍᑦ, ᐅᕝᕙᓘᓃ ᐅᒡᒍᐊᕈᑎᖃᖅᓗᖓ.  ᐃᓅᓯᖅ 

ᐃᒡᐱᒍᓲᑎᒋᑦᑎᐊᖅᓗᒍ ᑕᐃᒪᓗ ᐊᖕᒍᑎᒡᓴᑦ ᐱᒡᐱᒋᑦᑎᐊᖅᓗᒋᑦ, ᑕᐃᒪᓗ ᓄᓇ. ᓯᓚᓗ 
ᐃᒡᐱᒋᑦᑎᐊᖅᓗᒍ, ᑕ’ᓇᐃᑦᑯᕕᑦ ᖃᓄᕆᓐᓂᐊᖏᑦᑐᑎᑦ.” (ᔪᐊᓂ ᓵᓗᕇᓇ, 2012) 

 ᑕᓴᑉᓇ ᓴᓈᕆᔭᐅᓂᖓᓂ ᖃᐅᔨᓴᖅᓂᖅ ᓴᓈᕆᔭᐅᓂᖓᓂ, ᑲᔪᖏᐅᑎᓯᒪᐃᓴᖅᑕᖁᑦ ᐃᒡᐱᒍᓲᑎᖃᑦᑎᐊᖅᖢᑕ ᓴᓇᖃᑎᖃᖅᕈᑎᒋᓯᒪᔭᖅᑯᑦ 
ᓄᓇᓕᒡᒥᐅᓂᑦ ᐃᓱᒪᒋᔭᐅᔪᑦ  ᓯᕗᓪᓖᑦᑑᑎᓯᒪᐃᓇᖅᖢᒋᑦ, ᑕᓴᑉᓇ ᑲᔪᓯᑎᓯᒪᐃᓇᖅᖢᒍ ᓴᓈᕆᔭᐅᔪᖅ ᑕᓴᑉᓇ ᐃᓱᓕᓯᑎᓯᒪᔭᖅᑯᑦ.  ᐃᓕᑕᕆᓯᒪᔭᖅᑯᑦ 
ᓴᓇᖃᑎᒌᑦᑎᐊᕆᐊᖃᖅᓂᖅ, ᓈᓚᖃᑕᖅᓗᓂ ᑐᖕᒐᕕᒋᔭᐅᓂᖅ ᖃᐅᔨᓴᖅᓂᖅ ᐊᑐᖅᑕᐅᓂᖓᓂ ᐃᓕᑉᐸᓪᓕᐊᔾᔪᑎᒋ’ᓗᒍᓗ.  ᐊᒡᓱᕉᑎᒋ’ᓗᒍ 
ᐃᓚᓕᐅᑎᓯᒪᐃᓇᖅᑕᖅᑯᑦ ᖃᐅᔨᓴᖅᓂᐅᔪᒧᑦ ᐃᓕᖓᓂᕆᔭᐅᔪᒥᑦ ᐊᑐᖅᑕᑉᑎ’ᓂᓗ, ᑐᓴᕋᓱᐊᓂᐅᔪᓂᑦ ᑐᓴᖅᖠᑎᕈᑕᐅᓂᖓᓄᑦ ᖃᐅᔨᒪᓂᕆᔭᐅᔪᑎᒍᑦ 
ᖃᐅᔨᓴᖅᓂᖅ ᑕᓴᑉᓇ ᐊᑐᖅᑕᐅᑎ’ᓗᒍ.  ᓴᐃᒪᓐ ᐱᐊᑭᓗ ᑕᒪᖅᒥᒃ ᐃᓄᒡᑎᑐᑦ ᐅᖃᒪᔪᐃᓇᐅ’ᒪᓂᒃ, ᒌᑕᓗ ᓵᓐᓗ ᐅᖃᕈᓇᖏᑐᐃᓇᐅᑎ’ᓗᒋᒃ.  
ᐃᓕᑉᐸᓕᐊᔾᔪᑎᒋ’ᓗᒍ  ᖃᐅᔨᕙᔾᔨᐅᔪᓇᖅᓂᖅᑯᑦ ᐊᑐᖅᖢᒍ ᓴᓇᖃᑎᒌᒋᐊᖃᖅᓂ ᒪᓕᒡᖢᒍ, ᐱᓗᐊᖅᑐᒥᒃ ᑭᐳᒡᑎᑎᕆᐊᖃᖅᓂᐅᔪᑎᒍ.  ᑐᑭᖃᖅᓗᓂ 
ᖃᓄᖅᐅᖃᐅᓯᐅᔪᑦ ᑐᓴᖅᑕᑉᑎᒍᑦ  ᑐᑭᖃᖅᑎᓐᓇᓱᐊᖅᖢᒋᑦ,  ᐅᑕᕿᔾᔪᑎᒋᕙᒡᖢᒍ  ᐃᓄᑐᖃᐅᔪᑉ ᐅᓂᑉᑲᐅᓯᕆᔮ ᐃᓱᓕᑎᓇᓱᐊᖃᑕᖅᖢᒍ,  ᑕᐃᒪᓗ 
ᓇᓗᓇᐃᖅᓯᒪᑎᖃᑕᖅᖢᒋᑦ ᐊᐱᕆᔭᕆᐊᖃᕌᖓᑉᑕ  ᐅᑕᖅᑭᑎᑦᓴᕆᐊᖃᓂᕆᔭᑉᑎ’ᓂᒃ ᐅᐃᒪᔮᕈᑕᐅᖁᖏ’ᓗᒍ  ᐅᖃᐅᓯᕆᔭᐅᔪᑎᒍᑦ.  
ᐊᔪᖅᓇᖅᑐᖅᓯᐅᖃᑕᐃᓇᓇᖢᓂ, ᑭᓯᐊᓂᒃ ᐃᓕᑉᐸᓪᓕᐊᖏᓇᖅᖢᓂ ᑐᓴᕋᓱᐊᖅᑕᐅᔪᑦ ᓈᓚᖃᑕᖅᖢᒋᑦ, ᑲᑎᒪᓂᐅᔪᓂᑦ, ᓄᓇᒥᓯᐅᖅᓂᐅᔪᓂᑦ, 
ᑕᐃᒪᓗ ᐊᑐᓂ ᐊᑐᖅᑕᐅᔪᑎᒍᑦ. 

 ᑕᓴᑉᓇ ᐊᑐᖅᑕᐅᔪᖅ ᐃᑲᔪᖅᑎᒌᒡᓂᒡᑯᑦ ᐊᑐᖅᑕᐅᔪᖅ ᓯᕗᓂᒃᓴᓕᐅᖅᑕᐅᓗᓂ ᓄᓇᓕᒡᒥᐅᑕᖅᓂᑦ ᐅᖅᓱᖅᑑᒥ. ᐊᐅᓚᑕᐅᓂᖓ 
ᓴᑦᕿᐅᒪᑎᑲᐅᔪᖅ ᐃᑲᔪᖅᑎᒋᔭᐅᑎ’ᓗᒍ ᓴᐃᒪᓐ ᐅᒡᐸᑦᖁᖅ, ᓯᕗᓂᒡᓴᓕᐅᓂᕆᓂᖓᓄᓪᓗ ᖃᐅᓴᕈᑕᐅᔪᑎᒍᑦ ᓄᓇᒥᓗ ᐊᐅᓛᖅᓯᒪᓂᐅᓂᐊᖅᑐᓂᑦ 
ᐸ’ᓇᐃᕈᑕᐅᔪᓂᑦ ᑲᑎᒪᔨᐅᔪᓂᑦ ᐊᕐᕌᒍᓂᑦ ᐊᐅᓛᖅᓯᒪᓂᐅᔪᓂᑦ.  ᐊᐅᓪᓛᖅᓯᒪᓂᐅᓂᐅᓂᐊᖅᑐᓂᑦ ᐸ’ᓇᐃᖅᑏᑦ ᑲᑎᒪᔨᒋᔭᐃ ᓴᑦᕿᐅᒪᑎᑦᑎᓂᐅ’ᓗᓂ 
ᐸ’ᓇᐃᖅᑕᐅᓯᒪᓂᕆᔮ ᐊᐅᓚᓂᖃᑦᑎᐊᑕᐃᓇᖅᖢᓂ ᐊᕐᕌᒍᕆᔭᐅᔪᒥᑦ (2013ᒥ), ᑕᐃᒪᓗ ᓇᓗᓇᐃᔭᐃᑦᑎᐊᖅᖢᑎᒃ ᐊᐅᓛᖅᓯᒻᒪᕕᐅᔪᒡᓴᓂᒃ 
ᐃᓚᓕᐅᑎᓯᒪᔭᐅ’ᓗᓂ ᐅᖅᓂᒐᐅᔪᒡᓴᖅ, ᓯᕕᑐᓂᒡᓵᓗ, ᐅᓗᕆᐊᓇᖅᑐᖅᓯᐅᑕᐃᓕᓂᒡᓴᖅᓗ, ᐊᑐᖅᑕᐅᔮᖃᖅᑐᓪᓗ.  ᐸ’ᓇᐃᔭᖅᓂᖅᒧᑦ ᑲᑎᒪᓂᐅᔪᑦ 
ᓯᕗᓕᖓᓂ ᑲᑎᒪᔾᔪᑕᐅᖃᑕᖅᖢᑎᒃ ᐊᐅᓛᖅᓂᐅᓂᐊᖅᑐᑦ ᑕᒪᖅᒥᒃ ᐃᓕᓴᖅᑕᐅᔪᒡᓴᓪᓗ ᓇᓗᓇᐃᔭᖅᑕᐅ’ᓗᑎᒃ ᐊᑐᒐᐅᓂᐊᖅᑐᑦ ᐃᓂᖅᓂᖅᓄᑦ 
ᐃᓅᓱᒡᑐᓄᓪᓗ. ᐊᐅᓛᖅᓯᒪᕕᐅᔪᓂᑦ, ᐃᓕᑕᐅᕙᓪᓕᐊᔪᑦ ᐃᓪᓗᐊᓴᖅᕕᒡᓴᖅᑕᖃᖅᑎ’ᓗᒋᑦ ᐊᑐᖅᑕᐅ’ᓗᑎᒃ ᓯᓚᐅᑉ ᖃᓄᓐᓂᕆᔮ, ᐊᖕᒍᑎᒡᓴᓪᓗ, 
ᐃᓕᓴᐃᔨᐅᔪᓄᑦ ᑲᔪᖏᐅᑎᒋᔭᐅ’ᓗᑎᒃ, ᑕᐃᒪᓗ ᐃᓅᓱᒡᑐᑦ ᐃᓕᑦᓱᒪᔭᐃᑎᒍᑦ ᒪᓕᒡᖢᒍ.  ᐃᓕᓴᐃᑖᕌᖓᑕ ᓂᐱᓕᐅᖅᑕᐅᕙᒡᖢᑎᒃ ᑎᑎᕋᖅᑕᐅ’ᓗᑎᒡᓗ 
ᐊᑐᖅᑕᐅᖃᑕᖅᑐᖅ ᑕᐃᒪ’ᓇ, ᐃᓅᓱᒡᑐᑦ ᐃᓚᐅᖁᔭᐅᖏᓇᖅᖢᑎᒃ ᖃᐅᔨᓴᖅᓂᐅᔪᒧᑦ ᐊᑐᖅᑕᐅᒋ’ᓗᓂ ᐃᖑᑦᑐᓕᐅᒪᔭᐅᓂᖅ ᐅᕝᕙᓘᓃᑦ 
ᐊ’ᔨᓕᐅᒪᔭᐅᓯᓇᖅᖢᑎᒃ ᐊᐅᓛᖅᓯᒪᓂᐅᔪᒥ ᐊᑐᖅᑕᐅᕙᓪᓕᐊᔪᑦ.   

 ᐊᐅᓛᖅᑎᑦᑎᓂᖅᒧᑦ ᐸ’ᓇᐃᖅᑏᑦ ᑲᑎᒪᔩᑦ, ᑕᒪᖅᒥᒡᓗ ᐃᓚᐅᔪᑦ ᖃᐅᒡᓴᖅᓂᖅᒧᑦ, ᐃᑲᔪᖅᓯᒪᔪᑦ ᓴᓈᕆᔭᐅᔪᒧᑦ ᓯᕗᓕᖅᑎᐅ’ᓗᑎᒃ, 
ᐊᐅᓛᖅᕕᐅᓯᒪᔪᓂᓗ ᐃᓅᓯᕆᔭᐅᔪᒧᑦ, ᐃᓕᑕᐅᕙᓪᓕᐊᓄᓪᓗ, ᖃᐅᔨᓴᖅᓂᖅᒧᓪᓗ ᐃᓕᑦᖁᓯᐅᔪᒧᑦ, ᐃᓱᒪᒋᔭᐅᔪᒧᓪᓗ ᑲᔪᓯᑎᑕᐅᔪᒦᖅᑐᒧᑦ ᑕᐅᕗᖓ 
ᓯᕗᓂᒡᓴᒧᑦ.  ᑕᓴᑉᓇ ᐃᑲᔪᖅᓯᖅᓯᒪᔪᖅ ᓄᓇᖅᑲᖄᖅᑐᑦᓂᑦ ᐃᓕᑦᖁᓯᕆᔭᐅᔪᒧᑦ ᖃᐅᔨᓴᖅᓂᖏᑎᒍᑦ ᑕᒪᐃ’ᓂᒃ ᐊᑐᒐᖃᖅᓂᖅᑯᑦ 
ᐃᒡᐱᒍᓲᑎᒋᔭᐅᓂᖓᒍᑦ,  ᑕᐃᒪᓗ ᓴᓇᖃᑎᒌᒍᒡᓇᖅᓂᖅᒥᒃ ᑐᖕᒐᕕᓕᖅᑕᐅᓯᒪᓂᕆᔮᓄᑦ ᐊ’ᔨᒌᖏᑦᑐᑎᒍᑦ. ᐃᓚᖏᑎᒍᑦ ᐊᔪᖅᓇᖃᑕᖅᑐᖅ 
ᒪᓂᓕᖅᑑᑎᒡᓵᓂᒃ ᐱᓇᓱᐊᖅᓗᓂ ᖃᐅᔨᓴᕈᑎᒡᓴᓄᑦ, ᐅᕝᕙᓘᓃᑦ ᐊᑐᕆᐊᖃᖅᓂᐅᒧᖅ ᓯᓚᑦᑐᖅᓴᖅᕕᒡᒥ ᐊᑐᖅᑕᐅᔮᖃᖅᓂᐅᒧᖅ ᐱᔾᔪᑎᒋ’ᓗᒍ 
ᐊᖏᕈᑎᑎᒍᑦ ᐊᑭᓕᖅᑑᑎᒡᓴᑎᒍᓪᓗ.  ᑕᓴᑉᑯᐊᑦ ᓴᓇ’ᓗᒋᑦ ᐃᓄᐃᑦ ᐃᓕᑦᖁᓯᖅᖏᑎᔪᑦ ᐊᑐᖅᑕᐃᑎᒍᑦ ᐃᖢᐊᖏᔾᔪᑎᔪᓂᒃ ᐊᑉᖁᓵᕈᑎᖃᑕᖅᓇᖅᓯᒪᔪᖅ.  
ᐃᓄᑐᖃᐅᔪᑦ ᐅᖃᐅᓯᖃᖅᖢᑎᒃ ᑐᑭᓯᒪᔭᕆᐊᖃᖅᓂᖅᒥᒃ ᓄᓇᒥᓯᐅᖅᓗᓂ ᐊᖑᓇᓱᐊᖅᖢᓂᓗ ᐅᓗᕆᐊᓇᖅᑐᖅᓯᐅᓇᖃᑕᓂᐅᔪᒥᒃ. 
ᑕ’ᓇᐃᑦᑲᓗᐊᖅᑎ’ᓗᒍ, ᐅᖃᐅᓯᖃᖅᓂᐅᔪᖅᑦ ᖃᓄᕆᑦᑐᑐᐃᓇᖅᑎᒍᑦ ᐃᖢᐃᑐᖅᓯᐅᖅᓂᖅ ᐊᑐᕈᒪᔭᑎᑐᑦ ᐃᓕᖓᓂᖃᖃᑕ’ᒪᑦ.  ᖁᔭᓇᒻᒪᕆᒡᑐᖅ, 
ᑐᓴᐅᒪᑎᑦᑎᓂᐅᔪᒡᑯᑦ  ᖁᕕᐊᓇᖅᑐᓂᒡᓗ ᓴᑦᕿᐅᒪᑎᑦᑎᓂᐅᔪᑎᒍᑦ ᓯᕗ’ᒧᒡᑎᑕᐅᖃᑕᖅᓂᖏᑎᒍᑦ.  ᓴᓇᖃᑎᒌᒡᓂᒡᑯᑦ ᑕᒪᐃᓂᒡᓗ ᐊᑐᖅᓂᐅᔪᒡᑯᑦ 
ᓴᑦᕿᐅᒪᑦᑎᐊᖁ’ᓗᒍ ᑕᓴᑉᓇ ᖃᐅᔨᓴᖅᓂᐅᔪᖅ ᑐᓴᐅᒪᔾᔪᑎᒡᓴᓂᒃ ᖃᐅᔨᔭᓂᒡᓗ ᐊᑐᖅᑕᐅᓯᒪ’ᒪᑕ  ᐅᖃᐅᓯᕆᔭᐅᔪᑦ ᑲᑎᒪᔨᐅᔪᓂᑦ.  ᑕᓴᑉᓇ 
ᐊᔪᖅᓇᖅᑐᓯᐅᓂᖅᒥᒃ ᓴᑦᕿᐅᒪᑎᑦᑎᕙᒡᑑᒐᓗᐊᖅ ᐊᑐᒐᐅᔪᖅ ᐃᖢᐊᓂᐊ’ᒪᖔᑦ ᐃᖢᐊᖅᓂᐊᖏ’ᒪᖔᓘᓃᑦ, ᐃᓗᒫᓗᒡᓇᖅᑐᓂᒃ 

ᓴᕿᐅᒪᔪᖅᑕᖃᓕᖃᑕ’ᒪᑦ, ᑕᓴᑉᓇ ᐃᓛ’ᓂᒡᑯᑦ ᐊᔪᖅᓇᑎᖃᑕᖅᑐᖅ ᖃᐅᔨᒪ’ᓗᓂ  ᐃᖢᐊᖅᓂᐊ’ᒪᖔᑦ ᐃᖢᐊᖅᓂᐊᖏ’ᒪᖔᓘᓃᑦ ᐊᑐᖅᓂᐊᖅᓗᒍ, 
ᐃᓱᒫᓘᑎᑕᖃᕈᒡᓇ’ᒪᑦ ᐃᖢᐃᓪᓕᖅᑎᕈᑕᐅᔪᒥᒃ  ᖃᓪᓕᖅᑐᐃᔾᔪᑕᐅᔪᒡᓇᖅᑐᒥᒃ ᐃᓱᒪᒋᔭᐅᔪᓄᑦ ᐸ’ᓇᐃᖅᑎᐅᔪᑦ ᑲᑎᒪᔩ’ᓂᑦ ᐊᐅᒪᑦᑎᔨᐅᓂᖏ’ᓄᑦ.   
ᑭᖑᓖᑦᑐᖓᓂᑦ, ᐊᒧᖅᓇᑕᐅᔪᒡᓇᖅᑐᖅ ᑕᓴᑉᓇ ᑲᔪᓯᒪᓂᐊ’ᒪᖔᑦ. ᐃᓱᒪᒋ’ᓗᒍ ᓄᓇᓕᒡᒥᐅᑕᐅᔪᓂᑦ ᐃᓱᒪᒋᔭᐅᔪᑦ ᐱᔾᔪᑎᒋ’ᓗᒋᑦ ᐅᖃᐅᒥᕆᔭᐅᔪᑦ 
ᐊᐅᓛᑎᑦᑎᔾᔪᑕᐅᔪᒪ’ᓗᑎᒃ ᐊᐅᓚᑕᐅᓗᓂ ᐅᖅᓱᖅᑑᖅᒥᐅᑕᖅᓂᑦ ᐊᕐᕌᒍᑦ ᑕᒫᑦ.  ᓯᕕᑑᒧᑦ ᑕᓴᑉᓇ ᒪᓂᓕᖅᑐᖅᑕᐅᔪᒡᓇᖏ’ᒪᑦ ᖃᐅᔨᓴᖅᑎᑦᑎᔨᐅᔪᓂᑦ 
ᐊᑐᖅᑕᐅᕙᒡᑐᓂᑦ, ᑕᐃᒪᓗ ᐊᔪᖅᓇᕈᑕᐅᔪᒡᓇ’ᒪᑦ ᒪᓂᓕᖅᑐᐃᔨᐅᔪᓂᑦ ᒐᕙᒪᒡᑯ’ᓂᑦ ᕿᑎᖅᒥᐅᓂᑦ ᐃᓄᐃᑦ ᑲᑐ’ᔨᖃᑎᒌᖏ’ᓂᑦ 
ᐊᑐᐃᓇᐅᑎᑕᐅᔪᒡᓇᒡᑐᓂᒃ ᐊᕐᕌᒍᑦ ᑕᒪᐃ’ᓂᑦ.  ᐊᑐᖅᑕᐅᖃᑕᓕᕇ’ᒪᑦ ᓇ’ᒥᓂᖅ ᐊᐅᓚᑕᐅᔪᓂᒃ ᐊᐅᓛᖅᑎᑦᑎᖃᑕᓂᐅᔪᓂᒃ ᒪᓂᓕᖅᑑᑕᐅᔪᓄᑦ, ᑕᐃᒪ 
ᐊᑐᖅᑕᐅᖃᑕᖅᖢᓂ ᐊᖓᔪᒡᖠᖅᓂᑦ ᐃᓕᓴᖅᕕᐅᔪᓂᑦ ᐅᕝᕙᓘᓃᑦ ᕿᑎᖅᒥᐅᓂᑦ ᐃᓄᐃᑦ ᑲᑐ’ᔨᖃᑎᒌᖏ’ᓂᑦ ᐊᑕᐅᑎᑰᖏᑦᑑᒐᓗᐊᖅ.  
ᑕ’ᓇᐃᓂᖓᓄᑦ, ᐃᓱᒪᒡᓴᖅᓯᐅᖅᓯᒪᔾᔪᑎᒋᑦᑎᐊᕆᐊᖃᖅᓂᐊᖅᑐᖅ ᒪᓂᓕᖅᑑᑎᒡᓴᖅ ᐊᐅᓛᖅᑎᑦᑎᓂᖅᒧᑦ ᐱᒻᒪᕆᐅᓂᖓ 
ᐊᒡᓱᑎᒋᓯᒪᑦᑎᐊᕆᐊᖃᖅᖢᓂ ᑲᔪᓯᑎᓯᒪᒋᐊᖃᖅᓂᐊᖅᑐᖅ. 

 ᑕᒻᒫᖅᓯᒪᕕᐅᔪᒥᑦ ᑐᖓᕕᒋᔭᐅᔪᑦ ᓯᑕᒪᑦ ᖃᒡᒋᐅᑉ ᐊᑐᒐᐅᓂᕆᔮᓂᑦ ᐃᑲᔪᖅᓯᖅᓯᒪᓂᐅᔪᖅ ᐃᓄᒡᓂᑦ ᑕᐃᒪ’ᖓᑦ, ᐃᓚᒌᒡᓂᖅᒥᒃ 
ᓴᖕᒋᓂᖃᖅᑎᑦᑎᔪᖅ ᐃᓗᑐᖃᖅᓂᑦ ᐃᓅᓱᒡᑐᓂᓪᓗ, ᑕᐃᒪᓗ ᓄᓇᓕᒡᒥᐅᓂᑦ ᐊᐅᔨᓴᖅᑎᐅᔪᓂᓪᓗ.  ᐃᓄᐃᑦ ᐃᓕᑦᖁᓰᑎᒍᑦ, ᐅᖃᐅᓯᖅ ᐃᓅᓂᖅᓗ 
ᑕᐃᒪ’ᖓᑦ  ᐊᑕᔾᔪᑎᒪᕆᒡᑐᖅ ᓄᓇᒧᑦ (ᓄᓇ), ᐃᓄᐃᑦ ᓄᓇᖓ’ᓂᑦ.  ᓄᓇᒦᓐᓂᖅ ᐱᕕᒡᓴᖃᖅᑎᑦᑎᓂᐅᔪᖅ, ᑭᓯᐊᓂᒃ ᓯᕕᕿᑦᑑᔪᖅ, ᐃᓅᓱᒡᑐᓂᑦ 
ᑐᑭᓯᒪᔭᐅᔮᖃᕈᓂ ᐊᑑᑎᖃᖅᓂᕆᔮᓄᑦ ᖃᐅᔨᒪᑎᑦᑎᓂᐅᔪᖅ ᐃᓄᒡᓄᑦ ᓄᓇᒥᐅᑕᐅᑎ’ᓗᒋᑦ.  ᑕ’ᓇᐃᑐᒡᑯᑦ, ᐃᓅᓱᒡᑐᑦ ᑐᑭᓯᕚᓪᓕᖅᓯᒪᔪᑦ ᐃᓄᑐᖃᐃ 
ᐅᓂᑉᑲᐅᓰᑎᒍᑦ ᐸᒥᖅᐸᓕᐊᓂᕆᔭᐃ’ᓂᒃ ᓄᓇᒥᐅᑕᐅ’ᓗᑎᒃ.  ᑕ’ᓇᐃᓂᖓᓄᑦ, ᐅᓂᑉᑲᐅᓰᑦ ᓈᓚᑦᑎᐊᖅᓗᒋᑦ ᐊᑑᑎᑕᖃᑦᑎᐊᓂᖏ’ᓂᒃ 
ᐃᓕᑦᑎᕙᓪᓕᐊᓂᐅᑉ ᐃᓚᒋ’ᒪᒍ ᑕᒪᐃ’ᓄᑦ ᐃᓚᐅᔪᓄᑦ ᑕᓴᑉᓱᒧᖓᑦ ᖃᐅᔨᓴᖅᓂᐅᔪᒧᑦ. 

"ᐸᒥᖅᐸᓪᓕᐊᓂᑉᓂ, ᐊᖓᔪᖅᑳᑉᓂᑦ ᐅᖃᐅᑎᔭᐅᖃᑕᖅᓯᒪᔪᖓ ᖃᓄᖅ 
ᐃᓅᓯᖃᑦᑎᐊᕆᐊᖃᖅᓂᖅᒥᒃ, ᖃᓄᖅᓗ ᐃᓅᔭᕆᐊᖃᖅᓂᖅᒥᒃ, 

ᐊᑑᑎᖃᑦᑎᐊᖅᑐᒡᓴᐅᔪᖅ ᐃᓅᓱᒡᑐᓄᑦ ᐅᓂᑉᑳᖅᕕᐅᕙᒡᓗᑎᒃ.  ᐅᓂᑉᑲᐅᓯᖅ 
ᑐᓴᐅᒪᔾᔪᑎᒡᓴᖅᑕᖃ’ᒪᑦ ᐃᓅᓱᒡᑐᒧᑦ ᐊᑐᖅᑕᐅᔪᒡᓇᖅᑐᒥᒃ ᖃᐅᔨᒪᔾᔪᑎᒡᓴᒥᒃ 
ᐃᓅᓱᒡᑐᒧᑦ ᐃᓅᓯᖃᑦᑎᐊᖅᓂᖅᒥᒃ, ᐃᓅᓯᖅ ᐃᓅᖃᑎᖃᑦᑎᐊᕈᒡᓇᖅᓂᖅ 

ᐃᓅᖃᑎᓄᑦ, ᑐᓴᐅᒪᔾᔪᑎᖃᖅᓂᖅ ᐃᓅᖃᑎᒥᒃ ᐃᒡᐱᒍᓱᑦᑎᐊᕈᒡᓇᖅᓂᖅᒥᒡᓗ 
ᐃᓅᖃᑎᓂᒃ ᐊᔪᖅᓴᖅᓂᖅᓴᐅᔪᓄᑦ. ᐃᓱᒪᒋᖏᑦᓲᑕᕆᔭᒥᓂᒃ ᑕᒡᕙᐅᓲᑕᕆᔪᖅ, 

ᑭᓯᐊᓂᒃ ᓯᕕᑐᔪᒧᑦ ᐃᑦᖃᐅᒪᑎᑦᑎᔪᒡᓇ’ᒪᑦ, ᐅᕙᓘᓃᑦ ᓯᕗᓂᒡᓴᒥ 
ᐃᑦᖃᐃᑎᑦᑎᔪᓇᖅᓂᐊ’ᒪᑦ.” (ᒥᐊᕆ ᖃᒧᒡᑳᖅ, 2012) 

ᓄᓇᒥᓯᐅᖅᓂᖅ ᐊᑐᐃᓇᐅᑎᑦᑎᒋ’ᓗᓂ ᐱᒻᒪᕆᐅᔪᒥᒃ ᐱᕕᒡᓴᖃᑎᑦᑎᓂᐅ’ᓗᓂ ᖃᐅᔨᓴᖅᑎᐅᔪᓄᑦ ᑐᑭᓯᕚᓪᓕᖅᑎᑦᑎᓂᖅᒥᒃ ᐊᑐᖅᑕᐅᔪᓄᑦ 
ᖃᐅᔨᒪᓂᐅᔪᓂᒃ ᐊᐱᖅᓱᐃᖃᑕᖅᓂᒡᑯᑦ, ᐃᑲᔪᖅᓂᖃᖅᓗᓂᓗ ᑐᑭᓯᕚᓪᓕᖅᓂᖅᒥᒃ ᐃᓄᐃᑦ ᐃᓱᒪᖃᖅᓂᕆᔭᐃ’ᓂᒃ ᐃᓕᑦᓯᖅᒥᑎᒍᓪᓗ ᐊᑐᖅᑕᐃ’ᓂᒃ 
ᑕᓴᑉᑎᒎᓇ ᓴᑦᕿᖅᓯᒪᔪᑎᒍᑦ ᓄᓇᒦ’ᓗᑎᒃ.  ᖃᐅᔨᕚᓕᖅᓂᐅ’ᓗᓂ ᑐᒡᑐᓂᒃ ᑕᓴᑉᑯᑎᒎᓇ ᑐᓴᖅᖠᑎᕈᑕᐅᔪᑎᒍᑦ ᐊᑑᑎᖃᖅᓂᐅᔪᓂᒃ ᑐᒡᑐᑦ 
ᓂᕿᒋᔭᐅᓂᖏᑎᒍᑦ ᑕᐃᒪᓗ ᐃᓅᓯᖃᑦᑎᐊᕈᑕᐅᔪᓄᑦ ᐅᖅᓱᖅᑑᒥᐅᓄᑦ ᐊᕙᑖᓃᑦᑐᓄᓪᓗ. ᐃᓕᑉᐸᓕᐊᓂᖅ ᐃᑲᔪᖅᑎᒌᒡᓂᐅᔪᓂᑦ 
ᐃᓕᖓᓂᕆᔭᐅᔪᑎᒍᑦ ᐊᑐᖅᑕᐅᓂᕆᔭᐃᑎᒍᓪᓗ ᖃᐅᔨᔭᐅᕙᓪᓕᐊᓂᐅᔪᓂᒃ.  ᐊᖏᓂᖅᐹᖑᒧᖅ ᐅᓇ, ᐃᓱᒪᑖᖅᑎᑦᑎᓂᖅ ᓄᑖᒥᒃ ᐃᓕᑉᐸᓕᐊᓂᖅᒥᒃ 
ᐃᑲᔪᖅᓯᖅᓯᒪᔪᖅ ᐃᓅᖃᑎᒌᑎᐊᕈᒡᓇᖅᓂᖅᒥᒃ ᐃᑲᔪᖅᑎᒌᒡᓂᒡᑯᑦ, ᑕᐃᒪᓗ ᐅᓂᑉᑲᐅᓯᖅᑎᒍᑦ ᖃᐅᔨᒪᔭᐅᔾᔪᑕᐅᔪᖅ ᖃᐅᔨᕙᓪᓕᐊᓂᒡᑯᑦ ᐊᑐᖅᑕᒥᑎᒍᑦ 
ᐃᓄᐃᓪᓗ ᐃᓕᓴᐃᓂᕆᔭᐃᑎᒍᑦ ᐃᓕᑦᓯᖅᒥᑎᒍᑦ. ᐅᓂᑉᑲᐅᓯᐅᑉ ᐊᑑᑎᖃᑦᑎᐊᓂᕆᔮ ᐊᒡᓱᕉᑕᐅᔾᔪᑕᐅᓂᖓ ᑕᑯᒡᓴᐅᑎᑕᐅᒋ’ᓗᓂ ᑕᓴᑉᓱ ᒨᓇ. 

ᐊᐅᓛᖅᓯᒪᓂᐅᔪᓂᑦ, ᐃᓅᓱᒡᑐᑦ ᐃᓕᑉᐸᓪᓕᐊᓂᖃ’ᒪᑕ ᑕᐅᑐᒡᑕᒥᑎᒍᑦ ᖃᐅᔨᔭᒥᑎᒍᔾᓗ ᐊᖑᓇᓱᐊᖅᓂᐅᔪᓂᒃ, ᓇ’ᒪᒡᓂᒡᖅᒥᑎᒍᑦ, 
ᐋᒡᑐᖅᓂᖅᒥᑎᒍᑦ, ᐃᑐᑉᑎᕆᓂᖅᒥᑎᒍᑦ, ᓂᖅᖠᐅᖅᓂᖅᒥᑎᒍᑦ, ᒥᑉᑯᓕᐅᖅᓂᖅᒥᑎᒍ, ᐱᕈᔨᓂᖅᒥᑎᒍᓪᓗ, ᑕᐃᒪᓗ ᐃᓕᒡᑎᖅᓂᖅᓂᒃ ᒥᖅᓱᖅᓂᖅᒥᒡᓗ 
ᑐᒡᑐᑉ ᐊᒥᐊᓂᒃ.  ᐊᐅᓛᖅᓯᒪᓂᖅᒥ’ᓂ ᐃᓅᓯᐅᔪᓂᑦ ᐅᓂᑉᑳᖅᓂᐅᔪᑎᒍᑦ, ᐊᖑᓇᓱᐊᓂᐅᔪᑎᒍᓪᓗ ᐊᓯᖏ’ᓂᒃ ᐊᖑᑎᒡᓴᓂᒃ, ᑎᒡᒥᐊᓂᒃ 
ᐃᖃᓗᒡᓂᒡᓘᓃᑦ, ᐃᓄᐃᓪᓗ ᐅᓚᑉᕿᔾᔪᑕᐃ’ᓂᒃ ᓴᓇᕈᑕᐃ’ᓂᒡᓗ, ᐅᖃᒪᔪᒡᓇᖅᓂᐅᔪᓂᒡᓗ ᐃᓄᐃᑦ ᐅᖃᐅᓰ’ᓂᒃ.  ᐃᑭᑦᑑ’ᓗᑎᒃ 
ᓴᓇᖃᑎᖃᖃᑕᖅᓂᖅᒥᑎᒍᑦ ᐃᓄᑐᖃᖅᓂᒃ ᐃᑲᔪᖅᑕᐅ’ᓗᑎᒃ, ᐃᓅᓱᒡᑐᑦ ᐊᑕᐅᓯᐅᖏᑦᑐᓂᒃ ᐱᔪᒡᓇᖅᓂᐅᔪᓂᒃ ᖃᐅᔨᑎᑕᐅᓯᒪᔪᑦ.  ᐃᓚᖏ’ᓄᑦ 
ᓯᕗᓪᓖᑦᑐᒥᒃ ᖃᐅᔨᔾᔪᑕᐅᓯᒪᔪᖅ; ᐊᓯᖏᓪᓕ, ᐱᔪᒡᓇᖅᓂᐅᔪᓂ ᐊᓯᖏ’ᓂᒃ ᐆᒡᑐᕈᑕᐅᓯᒪᔪᖅ ᓯᕗᓂᖓᓂ ᖃᐅᔨᓯᒪᔭᒥᑎᒍᑦ.  ᑲᔪᖏᐅᑕᐅ’ᓗᓂ 
ᐃᓕᑉᐸᓪᓕᐊᓂᖅ ᑕᐅᑐᒡᓂᒡᑯᑦ ᐊᑐᖅᓂᒡᑯᓪᓗ, ᐃᓄᒡᑎᑐᑦ ᐅᖃᒪᓂᖅ, ᐃᓄᐃᓪᓗ ᐃᓕᑦᖁᓯᖅᒥᑎᒍᑦ ᐊᑐᖅᑕᐃ’ᓂᒃ (ᐃᒪ’ᓇᐃᑐᑎᒍᑦ. 
ᓇ’ᒪᒡᐸᒡᓂᖏᑎᒍᑦ ᑐᒡᑐᓂᑦ ᐱᓱᒡᒑᖓᒥᒃ, ᐃ’ᓇᐅ’ᒧᓪᓗ ᐃᑭᑦᑎᕙᒡᓂᖏᑎᒍᑦ ᐃᒐ’ᓗᑎᒃ ᐃᒡᓱᑎᓄᑦ, ᐊᒥᖅᓂᒃ ᐸᓂᖅᓰᓂᖏᑎᒍᑦ ᓄᓇᒦ’ᓗᑎᒃ, 
ᐃᒐᕙᒡᓂᖏ’ᓂᒡᓗ ᓵᑦᑐᖑᐊᖅᓄᑦ, ᐊᓯᖏᑎᒍᓪᓗ).

ᐊᐱᖅᓱᐃᒪᑎ’ᓗᒋᑦ ᓄᓇᖕᒍᐊᓕᕆᓂᖏ’ᓂᓗ, ᖃᐅᔨᕚᓪᓕᖅᓯᒪᔪᒍᑦ ᐊᓯᖏ’ᓂᒃ ᑐᒡᑐᑦ ᑕᐃᒎᓰ’ᓂᒃ ᓇᑦᑎᓕᒡᒥᐅᓂᑦ, ᐃᓕᑦᖁᓰ’ᓂᒡᓗ ᑐᒡᑐᓂᒃ 
ᕿᑭᖅᑕᒥᐅᑕᖅᓂᒃ (KWI), ᑕᐃᒪᓗ ᐊᐅᓚᓂᐅᔪᓂᒃ ᓱᒨᓇᕈᖅᖢᑎᒃ. ᐅᖃᐅᓯᕆᔭᐅᖏᓇᖅᖢᓂ “ᑐᒡᑐᑦ ᑐᒡᑑᓂᖏ’ᓂᒃ”, ᑐᒡᑐ  ᐃᓄᒡᑎᑐᑦ, ᑕᐃᒪᓗ 
ᓇᓗᓇᐃᔭᖅᑕᐅᓯᒪᖏᑦᑐᑦ ᑲᑎᒪᐃᓇᖅᓂᖏᑎᒍᑦ ᑐᒡᑐᓕᕆᔨᓂ ᐅᖃᐅᓯᐅᕙᒡᑐᒥᑦ .  

“ᕿᑭᖅᑕᖅ ᓇ’ᒥᓂᖅᒥᓂᒃ ᑐᒡᑐᖃᖏᑦᑐᑦ - ᑐᒡᑐᖃᖅᑐᖅ ᐃᓗᐃᓕᖅᒥ’ᖔᖅᑐᓂᒃ ᐃᑳᖅᑐᓂᒃᐅᐱᖕᒑᒥ. ᑕᐃᑉᓱᒪᓂᓗ , ᑭᖕᒐᐃᓚᐅᑉ 
ᑐᒡᑐᐃᓂᒃ ᑐᒡᑐᑕᖃᓯᒪᒋ’ᓗᓂ  [ᑐᑭᓕᖅᑕᐅᓯᒪᔪᖅ ᖃᑉᓗᓈᓂᑦ “ᕿᑭᖅᑕᐅᑉ ᑐᒡᑐᐃ’] ᐃᑳᖅᓯᒪᔪᑦ ᑕᒪᐅᖓ. ᑭᓯᐊᓂᒃ ᐃᓗᐃᓕᐅᑉ 
ᑐᒡᑐᐃᓂᒃ ᑕᐃᔭᐅᓕᖅᑐᑦ.  ᑕᒫᓃᓕᖅᑐᑦ ᐃᓄᒡᓂᑦ ᖃᐅᔨᒪᔭᐅᔪᑦ ᐃᓗᐃᓕᖅᒥᑦ ᐃᑳᖅᓯᒪᔪᑦ ᑕᒪᐅᖓ. ᑐᒡᑐᑦ ᓄᑦᖃᖓᐃᓇᖏ’ᒪᑕ− 

ᑕᐅᕙ’ᖓᑦ ᖁᖅᓗᖅᑐᑉ ᓄᓈᓂ’ᖔᖅᑐᑦ [ᐅᐊᓕᓂᖅᒥᑦ] ᑕᐃᒪᓗ ᖃᒪᓂᑦᑐᐊᖅᒥᑦ [ᑲᖏᒥᑦ]. ᑎᑭᓯᒪᔪᑦ ᓇᓕᐊ’ᓂᑦ. ᑐᒡᑐᑦ 
ᕿᑭᖅᓴᒧᖓᖃᑕᖅᑐᑦ ᐊ’ᔨᒌᖏᑦᑐᑦ ᓇᓕᐊ’ᓂᖔᖅᑐᑦ ᑎᑭᑉᐸᓕᐊᔪᓂᑦ.”  

(ᑕᐃᕕᑦ ᓯᒡᓯᒃ, 2016)

ᓱᓇᑦ ᐃᓕᓯᒪᓕ’ᒪᖔᑉᑎᒍ ᐃᓄᐃᑦ ᖃᐅᔨᒪᓂᖏᑎᒍᑦ 
ᑐᒡᑐᓄᑦ ᕿᑭᖅᑕᐅᑉ ᖄᖓᓃᑦᑐᓄᑦ

ᓄᓇᓕᒡᒥᐅᓂᑦ, ᖃᐅᔨᒪᔭᐅᔾᔪᑎᖃᖅᑐᑦ ᓱᒥ’ᖔᖅᓂᕆᔭᐃᑎᒍᑦ ᐅᕝᕙᓘᓃᑦ ᑕᐅᑦᑐᐃᑎᒍᑦ:  
• ᐃᓗᐃᓕᐅᑉ ᑐᒡᑐᐃ   ᐃᒪ’ᓇᐃᖅᑐᑦ “ᐃᓗᐃᓕᐅᑉ ᑐᒡᑐᐃ” ᐅᕝᕙᓘᓃᑦ “ᓇ’ᒥᓂᕆᔭᐅᒧᑦ ᐃᓗᐃᓕᖅᒥ”, ᐃᒪ’ᓇᐃᑦᑐᑦ “ᐊᖏᔪᑦ”, 

“ᑕᐃᒪᓗ“ᑕᐅᑐᖃᖅᑐᑦ ᐊᖏᔪᒥᒃ” ᑐᒡᑐᑦ (ᖃᓂᑦᖁᓯᒪᔪᑦ ᖃᐅᔨᓴᖅᑏᑦ ᑕᐃᒎᓰᑎᒍᑦ’ ᑕᐃᔭᐅ’ᓗᑎᒃ ᓄᓇᑉ ᑐᒡᑐᐃ) 

• ᑭᖕᒐᐃᓚᐅᑉ ᑐᒡᑐᐃ ᐃᒪ’ᓇᐃᖅᑐᖅ “ᕿᑭᖅᑕᐅᑉ ᑐᒡᑐᐃ” ᐅᕝᕙᓘᓃᑦ “ᑭᖏᒐᐃᓚᐅᑉ ᓇ’ᒥᓃ” (ᖃᐅᒡᒪᔭᐅᔾᔪᑎᒡᓴᖅ ᑭᖕᒐᐃᓚᐅᑉ 
ᕿᑭᖅᑖᓂᖅᒥᐅᑕᑦ, ᑐᑭᖃᖅᑐᖅ “ᓄᓇ ᑭᖕᒐᖃᖏᑦᑐᖅ”), ᑕᐃᒪᓗ ᓇᓗᓇᐃᔭᖅᑕᐅᓯᒪᔪᑦ “ᒥᑭᔪᑦ”, “ᖃᑯᖅᑐᑦ” ᑐᒡᑐᑦ ᑐᕐᕈᓴᑦ ᓴᐃᓂᖅᓴᓂᒃ 
ᓂᐅᖃᖅᖢᑎᒃ (ᖃᓂᑦᖁᓯᒪᔪᑦ ᖃᐅᔨᓴᖅᑏᑦ ᑕᐃᒎᓰᑎᒍᑦ’ ᑕᐃᔭᐅ’ᓗᑎᒃ ᑭᖕᒐᐃᓚᖅᒥᐅᑦ ᑐᒡᑐᐃ) — ᐃᓱᒪᒋᔭᐅᔮᖃᖏᑦᑐᒃ ᐅᑯᓄᖓᑦ ᐳᑭᖅᓄᑦ 
(ᐳᑭᖅ ᑐᒡᑐ) 

• ᑯᒡᓃᑦ ᐃᒪ’ᓇᐃᑦᑐᑦ “ᖁᒡᓂᖅ” ᑕᐃᒪᓗ ᑕᐃᔭᐅᕙᒡᖢᑎᒃ “ᐊᓛᔅᑲ” ᑐᒡᑐᐃ, ᑕᑯᔭᐅᕙᒡᑐᑦ  ᑐᒡᑐᓂᓯᐅᖅᑎ’ᓗᒋᑦ ᐃᓗᐃᓕᐅᑉ ᑐᒡᑐᐃᓂ ,  
ᐊᓯᓄᒡᓯᒪᓂᑰ’ᓗᑎᒃ ᖁᒡᓂᖅᓂ  ᑲᒪᒋᔭᐅᔪᓂᑦ ᑐᒡᑐᐊᔭᖅᑑᑉ ᖃᓂᖓᓂ — ᓇᓗᓇᐃᑦᑯᑕᖃᖅᖢᑎᒃ ᓯᐅᑎᒥᑎᒍᑦ ᐅᕝᕙᓘᓃᑦ ᓯᐅᑎᕈᑦ,  ᑕᐃᒪᓗ 
ᑐᕐᕈᓂᖅᓴᐅ’ᓗᑎᒃ, ᑕᖅᓴᖃᖅᖢᑎᒡᓗ, ᑎᒥᖃᖅᑐᑦ ᑕᑭᔪᓂᒃ,  ᑕᐃᒪᓗ ᓯᕗᓕᖃᖅᑐᑦ ᓇᐃᑦᑐᓂᒃ ᑭᖑᓕᖏ’ᓂᐅᖓᓂ ᓇᓗᓇᐃᖅᓯᒪᔾᔪᑎᒋ’ᓗᒍ 

• ᐅᖃᐅᓯᐅᓯᒪᓕᕆ’ᓗᓂ ᐆᒥᖓᑦ “ᑐᒡᑐᓂᒃ ᐳᑭᖅᓂᒃ” ᐊᖑᓇᓱᐊᕋᔪᒡᑐᓂᑦ, ᓄᓕᐊᖅᓯᒪᔪᒡᑕᖃᑐᒡᓴᐅ’ᒪᑦ  ᐃᓗᐃᓕᐅᑉ  ᑕᐃᒪᓗ ᑭᖕᖓᐃᒪᐅᑉ  
ᑐᒡᑐᐃᓂᑦ, ᑭᓯᐊᓂ ᑕᓴᑉᓇ ᑐᓴᕋᓱᐊᕈᑕᐃᕚᓪᓕᕆᐊᖃᖅᓂᐊᖅᑐᖅ ᓴᓗᓇᕈᐃᐹᓕᖅᓂᐊ’ᒪᑦ ᐃᓄᑐᖃᐅᔪᓂᑦ ᐅᖃᐅᓯᐅᓯᒪᒪᓕ’ᒪᑦ ᑲᑎᒪᓂᐅᔪᑦ 
ᐃᓚᖓ’ᓂᑦ. 

• ᑐᒡᑐᐃᑦ  ᓇᓗᓇᐃᔭᖅᑕᐅᕚᓕᖅᖢᑎᒃ ᓇᓗᓇᐃᔭᖅᑕᐅᕚᓪᓕᖅᓯᒪᒋ’ᓗᙱᒃ ᐃᓚᓕᐅᑎᔭᐅᓯᒪᔪᓂᑦ ᐃᓕᑦᖁᓯᑐᖃᖅᓂᑦ  ᐃᓄᐃᑦ ᓄᓇᓂᒃ 
ᑕᐃᒎᑎᒍᑦ  ᓇᓗᓇᐃᑦᑯᑕᐅ’ᓗᑎᒃ ᑐᒡᑐᓂᑦ ᓇᔪᒐᐅᒐᔪᒡᑐᓂᑦ ᐅᕝᕙᓘᓃᑦ ᐊᖑᓇᓱᐊᖅᕕᐅᒐᔪᒡᑐᓂᑦ  ᓄᓇᓂᑦ, ᐅᕝᕙᓘᓃᑦ ᑐᒡᑐᑦ 
ᓱᒥ’ᖔᖅᐸᓪᓕᐊᓂᕆᔭᐃᑎᒍᑦ/ᓱᒧᖓᐅᓂᖏᑎᒍᓪᓗ 

  

 ᐃᓄᑐᖃᐅᒧᑦ ᖃᐅᔨᕙᒡᓂᕋᖅᖢᑎᒃ ᐃᓄᑐᖃᖅᒥ’ᓂᑦ ᑐᒡᑐᖃᖅᓂᕋᐃᔪᓂᒃ ᕿᑭᖅᑕᐅᑉ ᖄᖓᓂᑦ ᓯᖅᑯᖅᑎᔾᔪᑎᖃᓕᖅᓂᐊᓵᖅᑎ’ᓗᒍ 
ᓯᖅᑯᖅᑎᔾᔪᑎᑕᖃᕆᐊᖅᓯᒪ’ᒪᑦ (ᑕᒫᓂ 1900 – 1930 ᐊᑐᓕᖅᑎ’ᓗᒍ). ᐃᓄᑐᖃᐅᔪᑦ ᐅᖃᒪᒋ’ᓗᑎᒃ ᓄᑕᕋᐅᓲᑕᕆᓂᖅᒥ’ᓂ (ᑕᒫᓂ 1930 – 1960 
ᐊᑐᖅᑎ’ᓗᒍ), ᑕᐃᑉᓱᒪᓂ ᐃᓄᐃᑦ ᐅᖅᓱᖅᑑᒧᑦ ᓅᑉᐸᓪᓕᐊᓕᖅᑎ’ᓗᒋᑦ ( 1950 ᐃᓱᓕᑉᐸᓪᓕᐊᓕᖅᑎ’ᓗᒍ - 1970 ᐊᑐᓕᓵᓂᖓᓗᑦ), ᕿᑭᖅᑕᖅ 
ᑐᒡᑐᑕᖃᖏᑦᑐᕕᓂᖅ.  ᑭᖑᓂᖓᓂ, ᑭᖕᒐᐃᓚᐅᑉ ᑐᒡᑐᐃ  ᐅᑎᖅᐸᓪᓕᐊᓕᖅᓯᒪᔪᑦ ( 1970 ᒥᒡᓵᓂ), ᑭᖑᓂᓐᓄᐊᒍᑦ ᐃᓗᐃᓕᐅᑉ ᑐᒡᑐᐃ 
ᑎᑭᑉᐸᓪᓕᐊᓕᖅᖢᑎᒃ (1980 ᐊᑐᓕᖅᑳᖅᑎ’ᓗᒍ - 1990 ᐊᑐᓕᓵᖅᓂᖓᓄᑦ).

“ᐃᓅᓕᖅᓂᐊᓵᑎ’ᓗᖓᒡᓴᐅᔪᖅ, ᑐᒡᑐᖃᖅᑐᐊᓘᓯᒪᔪᖅ [ᐅᖅᓱᖅᑑᑉ ᓄᓈ] ᕿᑭᖅᑕᖅ…ᓄᑕᕋᐅᑎ’ᓗᖓ, ᑐᒡᑐᒥᒃ 
ᑕᑯᔪᖅᑕᖃᕆᐊᖅᓯᒪᖏᑦᑐᖅ ᓄᓇᖓᓂ [ᓄᓇᖕᒍᐊᒥ ᓇᓗᓇᐃᔭᖅᖢᒍ]…ᐅᖅᓱᖅᑑᒪᑦ ᓅᓯᒪᔪᖓ 1970 ᐊᑐᓕᖅᑎ’ᓗᒍ, 

ᑭᖑᓂᖓᓂᑐᖃᐅᓕᖄᖅᑎ’ᓗᒍ ᑐᒡᑐᒥᒃ ᑕᑯᔪᖃᓕᑕᐃᓇᖅᓯᒪᔪᖅ ᕿᑭᖅᑕᐅᑉ ᖄᖓᓂ. ᖃᖓᓵᓐᓄᐊᖅ, ᓯᕕᑐᕙᓛᖏᑦᑐᒥ, 
ᕿᑭᖅᑕᖅ ᑐᒡᑐᑕᖃᓕᕆᐊᖅᓯᒪᔪᖅ…ᑕᐃᒪᓗ ᑐᒡᑐᓂᒃ ᑕᑯᔪᖃᖃᑕᐃᓚᓕᖅᖢᓂand.”  

(ᔭᐃᑲᑉ ᐊᑦᕿᑦᑐᖅ, 2012) 

ᓱᓇᑦ ᐃᓕᓯᒪᓕ’ᒪᖔᑉᑎᒍ ᐃᓄᐃᑦ ᖃᐅᔨᒪᓂᖏᑎᒍᑦ 
ᑐᒡᑐᓄᑦ ᕿᑭᖅᑕᐅᑉ ᖄᖓᓃᑦᑐᓄᑦ

ᐃᓄᑐᖃᐃᑦ ᐊᖑᓇᓱᐊᖅᑏᓪᓗ ᐅᖃᐅᓯᖃᖅᖃᑕᖅᑐᑦ ᑐᒡᑐᑦ ᐊᐅᓚᓂᕆᔭᐃ’ᓂᒃ ᐃᓗᐃᓕᖅᒥᑦ ᑭ’ᒧᑎᖅᓂᕆᔭᐃ’ᓂᒃ 
ᕿᑭᖅᑕᒧᖓᖃᑕᖅᓂᕆᔭᐃᑎᒍᑦ ᐅᐱᖕᒑᖑᓕᖅᑎ’ᓗᒍ,  ᑕᕆᐅᑉ ᓯᓈᓄᑦ ᓄᕐᕆᔭᖅᑐᖅᖢᑎᒃ ᑕᐅᕗᖓ ᐊᓯᐊᑉ ᓄᓈᓄᑦ.  ᓯᑯᒡᑯᑦ ᐃᖃᑕᖅᖢᑎᒃ 
ᑕᐅᒪᖓ ᕿᑭᖅᑕᐅᑉ ᖄᖓᓄᑦ ᒪᐃᒥ/ᔫᓂᒥᓗ, ᑭᓯᐊᓂᒃ ᐃᒪᖏᑦᑕᐅᖅ ᓇᓗᒡᖢᑎᒃ ᐃᑳᖃᑕᕆ’ᓗᑎᒃ.  ᐊᐅᔭᐅᓲᑕᕆᓂᖓᓂ ᓱᒥᕋᓗᒃ ᐃᖃᑕᖅᑐᑦ ᑕᒫᓂ 
ᕿᑭᖅᑕᐅᑉ ᖄᖓᓂ.  ᐅᑎᕆᐊᖅᐸᒡᖢᑎᒃ ᐋᒐᓯᓄᖑᓕᖅᑎ’ᓗᒍ ᑕᒪᐅᖓ ᓯᑎᑉᐱᕆ ᐊᑐᓕᓵᖅᑎ’ᓗᒍ, ᓇᓗᒡᖢᑎᒃ  ᖂᑭᕐᕈᑯᑦ  ᐅᕝᕙᓘᓃᑦ ᓯᑯᒡᑯᑦ  
ᓯᑯᓵᖅᑎ’ᓗᒍ, ᐅᑮᔭᖅᑐᖅᑐᑦ ᕿᑭᖅᑕᐅᑉ ᖄᖓᓂ. ᑐᒡᑐᑦ ᐃᓚᖏᑦ ᑕᒫᓂ ᕿᑭᖅᑕᐅᑉ ᖃᓃᖃᑕᖅᑐᑦ  ᐅᑮ’ᓗᑎᒃ, ᑕᐃᒪᓗ ᐊᖑᓇᓱᐊᖅᑎᐅᔪᓂᑦ 
ᐅᖃᐅᑕᐅᕙᒡᖢᑎᒃ ᖁᔭᒋᔭᐅ’ᓗᑎᒃ ᑐᒡᑐᓯᐅᖃᑕᕈᓇᕋᒥᒃ ᐅᑭᐅᓇᔪᐊ ᑕᒫᓂ ᖃᓂᑦᑐᒥ (ᐊᔪᖅᓴᕈᑕᐅᕙᒡᖢᓂ ᑕᐅᕙᓂ ᑕᓗᖅᔪᐊᓂᑦ ᑰᒑᖅᔪᒡᒥᓗ). 

“ᐸᒥᖅᓯᒪᔪᖓ ᑐᒡᑐᑦ ᐊᒦ ᐊᑐᖅᑕᐅᒪᕆᒡᑎ’ᓗᒋᑦ ᐊ’ᓄᕌᖑ’ᓗᑎᒃ ᐃᒡᓗᒥᐅᑕᕇᓄᑦ, ᑕᐃᒪᓗ ᓂᖄ ᑕᒫᑦ ᓂᕿᒋᔭᐅ’ᓗᓂ. ᑐᒡᑐ 
ᐸᒡᓂᐅᒡᐸᑦ ᐊᒥᐊ ᐊ’ᓕᓂᕆᔭᐅ’ᓗᓂ. ᑕᐃᒪ’ᓇ ᐊᑐᖅᑕᐅᖃᑕᖅᑐᖅ. ᐃᓚᒌᓄᑦ ᑕᐃᒪ;ᓇ ᐊᑑᑎᖃᑦᑎᐊᖅᓯᒪᔪᖅ”  

(ᕉᐱ ᐃᓕᓰᑦᑐᖅ, 2013) 

 ᑐᒡᑐᑦ ᖃᐅᔨᓴᖅᑕᐅᕙᓪᓛᖏᓂᖏ’ᓄᑦ ᕿᑭᖅᑕᐅᑉ ᖄᖓᓂ (KWI), ᑕᐃᒪᓗ ᖃᐅᔨᒪᔭᐅᓂᕆᔭᐃ’ᓄᑦ ᓄᓇᓕᒡᒥᐅᑕᖅᓂᑦ ᐊᑐᖅᖢᒋᑦ 
ᓯᕗᓂᒡᓴᓕᐅᑕᐅᓂᖏ’ᓄᑦ, ᑐᒡᑐᓂᒃ ᐃᓄᐃᑦ ᖃᐅᔨᒪᓂᕆᔮᑦ ᐊᑑᑎᖃᑦᑎᐊᕈᓇᒪᕆᒡᑐᖅ ᐊᐅᓚᑕᐅᓂᕆᔭᐃ’ᓄᑦ.  ᐱᒋᐊᕈᑕᐅᓯᒪ’ᓗᓂ ᖃᐅᔨᕚᓕᑎᓄᑦ 
ᑕᐃᒎᓯᕆᔭᐃᑎᒍᑦ ᐃᓄᒡᑎᑐᑦ ᑐᒡᑐᓄᑦ ᐅᖃᐅᓰ ᐊᑐᖅᖢᒋᑦ, ᓄᓇᓗ ᓇᔪᖅᑕᐅᕙᒡᑐᓄᑦ, ᐃᓄᒡᓂᓗ ᐊᖑᓇᓱᐊᕕᐅᒐᔪᒡᑐᓄᑦ.  ᑕᓴᑉᑯᐊ ᐊᑐᕆᐊᖃᖅᑐᑦ 
ᐃᓕᑕᕆᔭᐅᓯᒪᑦᑎᐊᕆᐊᖃᖅᓂᐊᖅᑐᑦ ᓄᓇᓕᒡᒥᐅᑕᐅᔪᓄᑦ ᓱᒥᐅᑕᐅᓂᕆᔭᐃ ᐊᑐᖅᓗᒋᑦ ᓄᓇᖃᖃᑎᒌᖏᑦᑐᑦ - ᒥᐅᑦ.  ᓄᖑᑕᐅᔪᖅ 
ᐃᓚᓕᐅᑎᓯᒪ’ᓗᓂ ᑕᐃᒎᓯᖅᓄᑦ ᒥᐅᑦ ᓇᓗᓇᐃᑦᑯᑕᐅ’ᒪᑦ ᓱᒥᐅᑕᐅᓂᖏ’ᓂᒃ  “ᐃᓄᐃᑦ ᓄᓇᓖᑦ  (ᓱᒥᐅᑕᐃᓂᕆᔭᐃ’ᓄᑦ)” ᑕᐃᒪᓗ ᐃᓄᑐᖃᐅᔪᑦ 
ᖃᐅᔨᒪᑎᑦᑎ’ᓗᑎᒃ ᓱᒥᐅᑕᐅᓂᖅᒥ’ᓂᒃ ᐅᕙᓂ ᒥᐅᑕᐅᓂᖅᒥ’ᓂᒃ.  ᐅᑉᓗᒥᐅᔪᖅ, ᐊᑐᖅᑕᐅᔪᖅ ᐃᓄᑐᖃᖅᓂᑦ ᐊᖑᓇᓱᐊᖅᑎᓂᓗ 
ᐅᖃᐅᓯᖃᑎᒋᔪᒡᓇᖅᑖᑦ ᖃᐅᔨᒪᔭᑎᒃ ᑐᒡᑐᓯᐅᓂᕆᔭᒥ’ᓂᒃ ᓱᒥᐅᑕᐅᓂᕆᔭᖅᑎᒃ ᐊᑐᖅᖢᒍ  ᐃᓕᑦᓯᖅᑎᒃ ᐊᑐᖅᖢᒍᐊᖑᓇᓱᐊᖅᕕᒋᖃᑕᖅᓯᒪᔭᑎᒃ, 
ᐅᑉᓗᒥᐅᔪᖅ ᑕᐃᑉᓱᒪᓂᓗ ᐊᓄᓇᒦᓂᕆᔭᑎᑦ ᐊᑐᖅᖢᒍ. 

ᓱᓇᑦ ᐃᓕᓯᒪᓕ’ᒪᖔᑉᑎᒍ ᐃᓄᐃᑦ ᖃᐅᔨᒪᓂᖏᑎᒍᑦ 
ᑐᒡᑐᓄᑦ ᕿᑭᖅᑕᐅᑉ ᖄᖓᓃᑦᑐᓄᑦ

ᓱᓇᑦ ᐃᓕᓯᒪᓕ’ᒪᖔᑉᑎᒍ ᐃᓄᐃᑦ ᖃᐅᔨᒪᓂᖏᑎᒍᑦ 
ᑐᒡᑐᓄᑦ ᕿᑭᖅᑕᐅᑉ ᖄᖓᓃᑦᑐᓄᑦ



ᓴᑦᕿᖅᓯᒪᔪᓄᑦ ᑐᓴᕈᑎᒡᓴᓕᐊᕆᓯᒪᔪᑦ ᓄᓇᓕᒡᒥᐅᓂᑦ ᑲᑎᒪᔨᐅᕕᖃᖅᑐᓄᒃ ᐃᑲᔪᖅᓯᒪᔪᓄᓪᓗ	 "9

ᐊᑐᓂ  ᑲᑎᖅᓱᖅᓯᒪᔭᑉᑎᒍᑦ ᖃᐅᔨᓯᒪᔭᖅᑯᑦ ᐊᐅᓛᖅᓯᒪᓂᐅᔪᓂ ᐃᑲᒧᖅᑎᐅᔪᓂᑦ ᐃᓕᑦᖁᓯᐅᒧᖅ ᓄᑖᕈᖅᓯᒪᓕ’ᒪᑦ ᐊᑐᖅᑕᐅᔪᑎᒍᑦ 
ᐃᑲᔪᖅᑎᒌᓂᖏᑎᒍᑦ  ᐊᑕᐅᓯᐅᓂᖏᑎᒍᓪᓗ ᓄᓇᒥᐅᑕᐅᓂᖏ’ᓂ.  ᑕᓴᑉᓇ ᓴᑦᕿᑎᑕᐅᓯᒪᓕ’ᒪᑦ ᐃᓕᑦᖁᓯᐅᕙᒡᓂᐅᔪᖅ ᑲᒪᑦᑎᐊᖅᓂᐅᕙᒡᑐᒥᒃ  
(ᓇᔪᖅᖠᖅᓂᖅ), ᑕᐃᒪᓗ ᐃᓄᐃᑦ ᐊᑐᖅᑲᑕᖅᑕᐃᑎᒍᑦ ᐃᓅᓯᖃᑦᑎᐊᖅᓂᐅᔪᒥᒃ ᐃᓅᑦᑎᐊᓂᖅᒥᒡᓗ (ᐱᑦᑎᐊᖅᓂᖅ).  ᐃᓅᓱᒡᑐᑦ ᑐᑭᓯᕚᓪᓕᖅᓯᒪᔪᑦ 
ᐅᖃᐅᓯᖅᓂᑦ, ᐃᓕᑦᖁᓯᖅᓂᒡᓗ, ᓄᓇᒥᒃ ᓄᓇᐅᑉᓗ ᐅᓂᑉᑲᐅᓯᐅᖃᑕᖅᓂᖓᓂᒃ. ᐱᕕᒡᓴᖃᑎᑕᐅ’ᓗᑎᒡᓗ ᐊᔪᕈᐃᖅᓴᓂᖅᒥᒃ ᐃᓕᖓᓂᐅᔪᓂᒃ 
ᓄᓇᒥᐅᑕᐅᓂᖅᒥᒃ, ᐊᖑᓇᓱᐊᖅᓂᖅᒥᒃ ᓂᕿᓕᕆᓂᖅᒥᒡᓗ ᑐᒡᑐᓂᒃ. ᑕᓴᑉᑯᐊᑦ ᑕᒪᖅᒥᒃ ᐃᓕᑕᐅᓯᒪᔪᑦ ᓴᓈᖃᑎᒌᑦᑎᐊᕈᒡᓇᖅᓂᒡᑯᑦ, 
ᖃᐅᔨᕙᓪᓕᐊ’ᓗᑎᒡᓗ ᐃᓄᑐᖃᐅᕗᓂᒃ. ᑕᓴᑉᓇ ᐃᓕᖓᓂᖃᖅᖢᓂ ᐃᓅᓱᒡᑐᑦ ᐃᓅᓯᖃᑦᑎᐊᕈᓇᖅᓂᕆᔮ’ᓄᑦ.  ᐊᔪᕈᐃᕈᓇᖅᓂᕆᔭᐃ 
ᖃᐅᔨᑎᑦᑎᓯᒪ’ᒪᑕ ᕿᓄᐃᑑᓂᖏᑎᒍᑦ ᓈᓚᒍᒡᓇᖅᓂᖏᑎᒍᓪᓗ, ᑕᐅᑐᒍᒡᓇᖅᓂᖏᑎᒍᓪᓗ. ᓄᓇᓕᒡᒥᐅᑕᐅᔪᑦ ᐅᐃᒪᓇᖅᓂᖏ’ᓂᓯᐅᖏ’ᓇᒥᒃ 
ᐃᓕᑉᐸᓪᓕᐊᔾᔪᑎᒋ’ᓗᒍ ᐃᒡᒥ’ᓂᒃ ᖃᐅᔨᕙᓪᓕᐊᓂᖅᒥᑎᒍᑦ ᐱᔪᒡᓇᖅᑕᒥ’ᓂᒃ ᐃᓕᓴᐅᑕᐅᔪᓂᑦ. ᓄᓇᒥᓯᐅᓂᕆᔭᐅᔪᓂᑦ ᐃᓕᑕᐅᓯᒪᔪᑦ ᐊᖏᕋᒥ’ᓂ 
ᐊᑐᓇᖅᓯᓯᒪᔮᑦ, ᐊᑑᑎᖃᑦᑎᐊᑐᖅ ᑕᓴᑉᓇ ᒪᒥᓴᖅᓂᖅᒧᑦ ᐃᓅᓯᖃᑦᑎᐊᓂᖅᒧᑦ ᓄᓇᒥᓯᐅᕈᐃᕋᓗᐊᖅᓗᓂ.  ᐃᓅᓱᒡᑐᑦ ᐋᑦᕿᒡᓯᒪᓂᖅᓴᐅᓂᐊ’ᒪᑕ 
ᑎᒍᒥᐊᒐᖃᖅᓗᑎᒃ ᐊᔪᕈᐃᑕᒥ’ᓂᒃ ᑕᐃᒪᓗ ᐊᓯᒥ’ᓂᒃ ᓴᓇᖃᑎᒌᒡᓂᖅᒥᒃ ᖃᐅᔨᒪᔭᖃᕈᑎᒋᓕᖅᓗᒍ. ᑕᓴᑉᓇ ᐃᑲᔫᑎᖃ’ᒪᑦ ᐱᕙᓪᓕᐊᔾᔪᑕᐅᔪᒧᑦ 
ᓇᓗᓱᐃᖅᓯᒪᓗᑎᒃ ᐃᒡᒥ’ᓂᒡᓗ ᐱᔪᒡᓇᐅᑎᒋᓗᒍ ᖃᐅᔨᕙᓪᓕᐊᓂᕆᓗᒍ ᓱᔭᓘᑎᒋᓗᒍᓗ ᐃᒡᒥ’ᓄᑦ ᖃᐅᔨᒪᔾᔪᑎᒋᓗᒍ ᓱᓇᐅ’ᒪᖔᑦ  ᐃᓅᓂᖅ.   

“…ᐊᐅᓛᖅᓯᒪᑎ’ᓗᑎᑦ ᐃᑲᔪᕌᖓᕕᑦ ᐃᓄᑐᖃᖅᓂᒃ, ᐃᓱᒪᑦᑎᐊᕆᒡᓇᖅᑐᖅ ᐱᔨᑎᕋ’ᓂ ᐃᓕ’ᓂᒃ 
ᐃᑲᔪᐃᓇᖅᓯᒪᓂᖓ ᖃᐅᔨᒪ’ᓗᒍ, ᐊᖏᔪᒥᒃ ᐃᑲᔪᖅᓯᒪ’ᒪᑕ ᐃᓕᓴᐃ’ᓗᑎᒃ ᐃᓕ’ᓂᒃ, 

ᒥᑭᕚᓪᓕᖅᑎ’ᓗᑎᑦ. ᐃᓱᒪ’ᓇᖅᑐᖅ ᐃᓕ’ᓄᑦ ᑐᓂᓯᒪᔮ’ᓂᒃ ᓲᖅᓗ 
ᐅᑎᖅᑎᑦᑎᔪᑎᑦ.” (ᕌᐳᑦ ᕼᐊᓐᑕ, 2012) 

ᓇ’ᒥᓂᖅ - ᐃᓅᓯᖃᑦᑎᐊᖅᓂᖅᓗ ᓴᖏᓕᖅᐹᓕᖅᓯᒪ’ᒪᑦ, ᑕᐃᒪᑦᑕᐅᖅ ᐃᓱᒪᒡᑯᑦ 
ᓴᖏᑎᑉᐹᓕᖅᓇᖅᑐᖅ ᓄᓇᓕᒡᒥᐅᓂᑦ. ᐃᓱᒪ ᐃᖢᐃᑑᓕᖅᓂᕆᔮ ᐃᓱᒪᓇᖅᑐᖅ ᐃᓅᓯᖃᑦᑎᑦᑎᑎᐊᓂᕆᔮ - 
ᐊᑑᑎᖃᑦᑎᐊᖅᓂᖅᒥᒃ ᓴᑦᕿᐅᒪᑎᑦᑎᔪᒡᓇᖅᑐᖅ ᐃᓄᐃᑦ ᐃᓱᒪᒋᔭᐃᑎᒍᑦ ᐊᐅᓚᑎᑦᑎᔾᔪᑎᒡᓴᓂᒃ 
ᒪᓕᒐᕋᓛᓕᐅᓯᒪᒡᐸᑦ. 

 ᐃᓄᐃᑦ ᐃᓕᑦᖁᓰᑎᒍᑦ (ᐱᑦᖁᓰᑦ) ᐃᓕᓴᐃᓂᖏᑎᒍᓪᓗ ᐊᑐᖅᑕᐅᔮᖃᖅᑐᑦ (ᐊᑐᕆᐊᖃᖅᑐᑦ-ᒪᓕᒐᐃᑦ) ᐱᒻᒪᕆᐅᓂᖃᖅᑐᖅ ᐊᑐᖅᓗᒍ 
ᐃᓄᓕᕆᓂᐊᖅᓗᓂ, ᐆᒪᔪᓕᕆᓂᐊᖅᓗᓂ ᑕᐃᒪᓗ ᓄᓇᓕᕆᓂᐊᖅᓗᓂ.  ᑕ’ᓇᐃᑲᓗᐊᖅᑎ’ᓗᒍ, ᖃᓂᑦᑐᑯᑦ ᐅᖃᐅᓯᖅ ᒪᓕᒐᐃᑦ 
ᐊᑐᖅᑕᐅᖃᑕᓕᖅᖢᓂ ᐃᓱᒪᒋᔭᐅᔾᔪᑎᖃᖅᖢᓂ ᑳᓇᑕᒥ ᒪᓕᒐᖅ ᐱᔾᔪᑎᒋ’ᓗᒍ ᐊᑐᒐᐅᓂᖃᖏᑐᕕᓂᐅᒐᓗᐊᖅ ᐃᓄᐃᑦ ᐱᑦᖁᓯᖅᒥᑎᒍᑦ ᐊᑐᑕᖏ’ᓂᑦ.  
ᐅᑉᓗᒥ, ᑲᓇᑕᒥᐅᑉ ᒪᓕᒑ (ᒐᕙᒪᓂᑦ, ᐊᐱᖅᓱᐃᔨᓂᑦ, ᑕᐃᒪᓗ ᐱᓕᐅᓯᒪᓂᑦ) ᓴᑦᕿᐅᒪᑎᑕᐅᒪᕆᒡᑲᓗᐊᖅᑎ’ᓗᒍ ᓄᓇᓕᒡᒥᐅᓄᑦ, ᐱᑦᖁᓰᑦ 
ᑲᔪᓯᑎᑕᐅᓯᒪᔪᖅ ᐃᓄᑐᖃᖅᓂᑦ ᐊᓯᖏ’ᓂᓗ.  ᑕᓴᑉᑯᐊ ᐊᑐᖅᑕᐅᔪᖅ ᐃᓱᒪᒋᔭᐅᔪᑦ ᐊᑑᑎᖃᑦᑎᐊᖅᓂᕆᔭᐃ’ᓄᑦ ᑐᓴᐅᒪᔭᐅᓗᑎᒃ ᐃᓕᑦᖁᓯᕆᔭᐅᔪᓂᑦ 
ᐅᒡᐱᕆᔭᐅᔾᔪᑎᖃ’ᒪᑕ  ᐊᑐᖅᑕᐅᓗᑎᒃ, ᑕᐃᒪ ᐃᓱᒪᒋᔭᐅᔾᔪᑎᖃᖅᑐᑦ ᐊᑐᖅᓗᒋᑦ ᐃᖢᐊᖅᓂᓴᐅᔾᔪᑎᖃᖅᑐᖅ ᑳᓇᑕᒥ ᒪᓕᒐᐅᑉ ᐅᖃᐅᓯᖅᑕᕆᔮ 
ᐊᑐᖏᓂᖅᓴᕆᓗᒍ. ᐊᐅᓪᓚᐅᒪᑎ’ᓗᒋᑦ ᑐᓴᕋᓱᐊᖅᑕᐅᓂᕆᔭᐅᔪᓂᑦ, ᐊᑐᖅᑕᐅᔪᓂᑦ ᑕᑯᒡᓴᐅᑎᑕᐅ’ᓗᓂ ᐅᓇ ᐅᖃᐅᓯᖅ ᐱᑦᖁᓰᑦ,  ᐃᒪ’ᓇᐃᑐᑎᒍᑦ: 
ᐃᑲᔪᖅᑎᒌᒡᓂᒡᑯᑦ, ᐃᑲᔪᕆᐊᖃᖅᑐᖃᓕᕌᖓᑦ ᐃᑲᔪᖃᑕᖅᓂᐅᔪᒡᑯᑦ, ᐊᖑᓇᓱᐊᖅᑕᐃᓕᓂᒡᑯᑦ ᓱᑕᖃᑦᑎᐊᓕᖅᓂᖓ ᐊᑐᖅᖢᒍ, ᑕᐃᒪᓗ ᐊᖕᒍᑎᒡᓴᐅᑉ 
ᓂᕿᖏ’ᓂᒃ ᓱᖅᑎᕆᔭᕆᐊᖃᖏᓂᖅ. 

 ᓄᓇᓕᒡᒥᐅᑦ ᖃᓄᕆᓪᓂᖏ’ᓂᒃ ᖃᐅᔨᓯᒪᕕᑕ

“ᐃᓄᐃᑦ ᐊᕙᑎᒋᔭᒥ’ᓂᒃ ᐃᒡᐱᒍᓱᑦᑎᐊᓂᕆᔮ ᐊᑑᑎᖃᑦᑎᐊᖅᑎᑕᐅ’ᓗᓂ, ᐊᖑᑎᒡᓴᑦ ᑕᐃᒪᓗ ᐃᓅᖃᑎᒋᔭᐅᔪᑦ. ᐃᓄᒃ 
ᐃᓅᓯᖃᑦᑎᐊᓂᐊᕈᓂ, ᐊᕙᑎᒋᔭᓂ, ᐊᖑᑎᒡᓴᓗ ᐃᓄᐃᓪᓗ ᐃᒡᐱᒍᓱᒡᓂᖃᑦᑎᐊᕆᐊᖃ’ᒪᑦ.”  

 (ᓴᐃᒪᓐ ᐅᒡᐸᑦᖁᖅ, 2012) 

ᐊᑐᕆᐊᖃᖅᑐᑦ ᑕᓴᑉᑯᐊᒃ ᑕᐅᑐᒡᑕᐅ’ᒪᑕ ᐊᑐᕆᐊᖃᖅᓂᕆᔭᐃ’ᓄᑦ ᐃᓅᖃᑎᖃᑦᑎᐊᖅᓂᐊᖅᐸᑕ ᑕᐃᒪᓗ ᐃᓅᓯᖃᑦᑎᐊᓂᐊᖅᐸᑕᓗ. 
ᐃᒪ’ᓇᐃᑐᖃᕈᓇ’ᒪᑦ, ᖁᕕᐊᓇᖏᑦᑐᒥᒃ ᐊᑉᖁᓵᖅᓯᔪᖃᖅᓗᓂ ᐃᒡᒥᓄᑦ, ᐃᓚᒥᓄᑦ ᐅᕝᕙᓘᓃᑦᐃᓅᖃᑎᒌᓄᑦ ᐊᑐᖅᑕᐅᖏᑉᐸᑕ. ᐃᓄᐃᑦ ᐃᓅᓯᐊᑦ 
ᐱᑦᖁᓰᓗ ᐊᐅᓚᑎᑦᑎᓂᖅᒥᒃ ᓴᑦᕿᐅᒪᑎᑦᑎᔪᑦ ᐃᒡᐱᒍᓲᑎᖃᑦᑎᐊᖅᖢᑎᒡᓗ ᑕᐅᑐᒐᖃᑦᑎᐊᖅᖢᑎᒡᓗ ᐃᓕᑦᖁᓯᑐᖃᐅᔪᓂᒃ, ᑭᓯᐊᓂᒃ ᐃᓄᐃᑦ 
ᖃᐅᔨᓯᒪᓃᓐᓇᐃ’ᓂᒃ ᐅᖃᐅᓯᐅᓂᖃᖅᓯᓇ’ᒪᑕ ᖃᐅᔨᒪᓂᕆᔭᐃᑎᒍᑦ ᐅᑭᐅᖅᑕᖅᑐᒥ, ᑕᐃᒪᓗ
 ᐊᑐᒐᒡᓴᑦᑎᐊᔭᐅᓂᕆᔭᐅᔪᒧᑦ ᐅᓇ ᐊᑐᖅᓗᒍ ᐱᑦᑎᐊᖅᓂᖅ.  ᐅᓇ ᐊᑐᖅᖢᒍ ᐱᑦᖁᓰᑦ ᐃᓕᖓᓂᖃ’ᒪᑦ ᐃᓄᐃᑦ ᐃᓱᒪᒡᓴᖅᓯᐅᕈᒡᓇᓂᖏ’ᓄᑦ 
ᐃᓕᖓᓂᒡᓴᐅᔪᓄᑦ ᐃᓅᓯᔭᒥᑎᒍᑦ ᐊᑐᖅᑕᐅᓂᕆᔮᓄᓪᓗ ᓄᓇᓕᒡᒥᐅᑕᐅᔪᓄᑦ ᐊᐅᓚᑦᑎᔾᔪᑕᐅᔪᒡᓇ’ᒪᑦ ᐃᖢᐃᓕᖅᑎᖅᑎᕈᑕᐅᔪᓄᑦ 
ᐱᑦᖁᔭᓕᐅᕈᑕᐅᓗᓂ ᐊᑐᒐᒡᓴᓄᑦ. 

“ᐊᖓᔪᖅᑳᑉᑎ’ᓄᑦ ᐅᖃᐅ’ᔭᐅᖏᓇᖅᓯᒪᓕᕋᑉᑕ ᐃᒡᐱᒍᓱᑦᑎᐊᖁ’ᓗᑕ, ᐃᒡᐱᒋᔭᖃᑦᑎᐊ’ᓗᑕ ᐊᓯᑉᑎ’ᓂᒃ,  ᑕᐃᒪᓗ 
ᓂᕿᖃᑦᑎᐊᖏᑉᐸᑕ, ᑐᓂᖃᑕᖅᓗᒋᑦ ᓂᕆᔭᒡᓴᐃ’ᓂᒃ, ᑕᐃᒪᓗ…ᐅᕙᑉᑎ’ᓂᒡᓗ ᐱᑦᑎᐊᖏᑦᑲᓗᐊᖅᐸᑕ, ᐊᑭᒋᐊᖅᑕᐃᓕᒪᓗᑕ. 

ᐊᓯᖏ’ᓂᒡᓗ ᐊᒥᓱᓂᒃ ᐅᖃᐅ’ᔭᐅᖃᑕᖅᑐᒍ ᖃᓄᖅ ᐃᓅᓯᖃᕆᐊᖃᓂᑉᑎ’ᓂᒃ. ᐅᕙᒍᑦ ᐊᖓᔪᒡᖠᐅᔪᑎᒍᑦ, ᐅᓂᑉᑲᐅᓯᐅᖃᑕᖅᑐᓂᒃ 
ᑎᒍᒥᐊᖅᑐᒍᑦ ᓇ’ᒥᓂᖅᓗ ᐅᖃᐅᑎᕙᒡᖢᑕ ᑕᓴᑉᑯᑎᒎᓇ. ᐅᑉᓗᒥᐅᔪᖅ ᐃᓅᓱᒡᑐᑦ, ᐃᓅᓯᐊᑦ ᐊ’ᓚᖑᖅᓯᒪ’ᒪᑦ. ᐅᑉᓗᒥᐅᒧᖅ ᐃᒡᓗᒥ 

ᐅᖅᑯᖅᑐᒥᒃ ᓇᔪᒐᖃᓕᖅᖢᑎᒃ. ᐃᓕᓴᕋᓱᐊᖃᑕᕋᓗᐊᑎ’ᓗᑎᒍ ᐅᒡᐱᕆᔭᑉᑎ’ᓂᒃ ᐅᕙᒍᑦ, ᐅᒡᐱᕆᔭᑉᑎ’ᓂᒃ ᐅᕙᑉᑎ’ᓄᑦ 
ᐃᓕᓴᐅᑕᐅᓯᒪᔪᓂᒃ ᐊᖓᔪᖅᑳᑉᑎ’ᓂᑦ, ᐃᒡᐱᒋᓱᐃᑖᑦ ᑕᓴᑉᓇ, ᐃᓅᓯᖃᓕ’ᒪᑕ ᐃᓅᓯᕆᓯᒪᔭᑉᑎ’ᓂᒃ, ᑕᐃᒪ ᐃᒡᓗᒥ ᐅᖅᑯᖅᑐᒥᒃ 

ᓇᔪᒐᖃᓕᕋᒥᒃ.” (ᒥᐊᕆ ᐊᕿᒡᒋᐊᖅ, 2012)  

ᐃᓄᑐᖃᐃᑦ ᐅᖃᐅᓯᖃᖅᖢᑎᒃ ᓄᓇᒦᓂᖅ ᐊᑐᑎᖃᑦᑎᐊᓂᕆᔮᓂᒃ - ᓄᓇᓖᑦ  ᓯᓚᑖᓂ - ᐃᓱᒪᒧᑦ 
ᐃᑲᔪᖅᓂᖃᖅᓂᖓᓄᖃᑦᑎᐊᕈᒡᓇᖅᓂᖅᒧᓪᓗᑦ, ᑎᒥᒧᓪᓗ, ᐃᓱᒪ ᖃᑦᑎᐊᕈᒡᓇᖅᓂᖅᒧᓪᓗ. ᐃᓄᑐᖃᐅᔪᖅ ᐅᖃᐅᓯᖃᖅᖢᑎᒃ ᓄᓇ ᐊᑐᐃᓇᐅᑎᑦᑎ’ᒪᑦ  
ᐅᓗᕆᐊᓇᖅᑐᓯᐅᓇᖏᓂᖓᓂᒃ ᓂᕿᖃᑦᑎᐊᖅᑎᑦᑎᓂᖓᓂᒡᓗ, ᐃᑲᔪᖅᓯᖅᓯᒪ’ᓗᓂᓗ ᐃᓕᑦᖁᓯᑐᖃᖅᒥᒃ ᓇᓗᓇᐃᖅᓯᒪᑎᑦᑎ’ᓗᓂᓗ 
ᓱᓇᐅᓂᕆᔭᐅᔪᒥᒃ.  ᐅᖃᐅᓯᐅᕙᒡᑲᓗᐊᖅᓗᓂ ᐊᔪᖅᓴᖅᓂᐅᕙᒡᑐᕕᓂᖅ ᐃᓅ’ᓗᓂ ᓄᓇᒥ,  ᓄᓇᐅᑉᓗ ᐃᓕᑦᖁᓯᕆᔮ  ᐅᖃᐅᓯᖏᓴᖅᖢᓂ   
ᐊᑑᑎᖃᖅᑎᐊᓂᕆᔮᓄᑦ ᐃᓅᓯᖃᑦᑎᐊᖅᓂᖅᒧᑦ ᑕᐅᑐᒡᖢᒍ  ᐅᕿᒡᓕᓯᒪᓇᖅᖢᓂ ᖁᕕᐊᓴᖅᖢᓂᓗ, ᐅᕝᕙᓘᓃᑦ “ᐃᓅᓯᖃᑦᑎᐊᓇᖅᑐᖅ” (ᐃᓅᓯᖃᕈᑦ).   

 “…ᐃᖢᐊᖅᓂᖅᓴᐅᔪᖅ ᐊᐅᓛᖅᓯᒪ’ᓗᓂ…..ᐊᐅᓛᕌᖓᑉᑕ ᐅᕝᕙᓘᓃᑦ ᐊᖑᓇᓱᐊᖅᖢᑕ, 
ᐃᖢᐊᖅᓯᓯᒪᑦᕿᔭᐅᓕᖅᐸᒡᑐᒍᑦ….ᖁᕕᐊᓱᖃᑕᖅᑐᖓ ᓄᓇᒥᓯᐅᓕᕌᖓᒪ ᐅᕝᕙᓘᓃᑦ ᐊᐅᓛᖅᓯᒪᓯᓇᖅᖢᖓ …ᑐᒡᑐᓂᒃ  

ᓇᑦᑎᖅᓂᒡᓘᓃ  ᐊᒥᓕᕆ’ᓗᓂ  ᓄᑦᕿᓪᓚᐅᒪᓇᑦᑎᐊ’ᒪᑦ ᐊᐅᓪᓚᐅᒪ’ᓗᓂ ᖁᕕᐊᓇᑦᕿᔭᐅ’ᓗᓂᓗ ᓴᓈᓗᒡᖢᓂ 
ᐊᐅᓪᓚᐅᒪ’ᓗᓂ.” (ᓲᓯ  ᑯᓈᓇ, 2012

ᐃᓄᑐᑲᐅᔪᑦ ᑲᑎᖃᑎᖃᕈᒪᓂᖅᓴᐅᒋ’ᓗᑎᒃ ᑕ’ᓇᐃᓕᐅᓂᒡᑯᑦ ᐃᓅᓱᒡᑐᓂᒃ. ᑕᒪᖅᒥᒃ ᐃᓄᑐᖃᐅᔪᑦ ᐃᓅᓱᒡᑐᓪᓗ ᐃᒡᐱᒍᓱᒡᓂᖃ’ᒪᑕ  
ᓄᓇᒥᓯᐅᓂᖅ ᐊᑑᑎᖃᖅᓂᕆᔮᓂᒃ ᐃᓄᐃᑦ ᐃᓕᑦᖁᓯᐊᓂᒃ ᑲᔪᓯᑎᑦᑎᓯᒪᓇᖅᓂᖅᓴᐅᓂᖓᓂᒃ ᑐᑭᓯᐅᒪᓇᖅᓂᖅᓴᐅ’ᓗᓂᓗ ᓯᓚᐅᑉ 
ᐊᐅᓚᓂᕆᔮᓂᒃ.  ᓄᓇᒥᓯᐅᖅᓂᖅ ᐊᑑᑎᖃᑦᑎᐊᓂᖃᖅᓂᕆᔭᐅ’ᓗᓂ ᐅᖃᐅᓯᐅ’ᒪᑦᑕᒪᐃ’ᓄᑦ ᓄᓇᓕᒡᒥᐅᑕᐅᔪᓄᑦ.  ᐅᖃᐅᓯᕆᔪᒡᓇᖅᑕᖅᑯᑦ 
ᐃᒪ’ᓇ “ᓄᓇ ᐃᓱᒪᒋᒡᓇᖅᑐᖅ”, ᐊᑐᖅᑕᐅᔪᖅ ᑐᖓᓂᖃᑦᑎᐊ’ᒪᑦ ᐊᑕᐅᓯᖕᒍᐃᓯᒪ’ᓗᓂᓗ ᐃᓄᒡᓄᑦ ᐊᖕᒍᑎᒡᓴᓄᓪᓗ  ᓄᓇ ᐃᓱᒪᖃᑦᑎᐊᓇ’ᒪᑦ 
ᐃᑲᔪᖅᓂᖃᖅᖢᓂᓗ ᐃᓅᓯᖃᑦᑎᐊᖅᓂᖅᒥᒃ.   

 ᓄᓇᓕᒡᒥᐅᑦ ᖃᓄᕆᓪᓂᖏ’ᓂᒃ ᖃᐅᔨᓯᒪᕕᑕ

ᐊᑐᖅᐅᔪᑦ ᐃᓚᖏᑦ ᐊᑐᖅᑕᐅᖁᔭᐅ’ᓗᑎᒃ ᐅᖃᐅᓯᕆᔭᐅᔪᑦ ᐃᑲᔪᖅᓯᖅᓯᒪᔪᓄᑦ ᐃᓄᒡᒧᑦ ᐃᓅᓯᖃᑦᑎᐊᕈᑕᐅᔪᓄᑦ ᐅᕝᕙᐅᕗᑦ: 
• ᓂᕿᒻᒪᕆᒡᓂᒃ ᓂᕆᖃᑕᖅᓂᖅ ᐆᓇᐃᓱᒡᖏᓂᖅᓴᐅᔾᔪᑕᐅ’ᒪᑕ 
• ᐊᖕᒍᑎᒡᓴᓂᒃ ᑕᑯᖃᑕᖅᓂᖅ ᓄᓇᒥᓯᐅᓂᖅᓗ, ᖁᕕᐊᓱᒡᑎᑦᑎ’ᒪᑦ ᐃᓄᒡᒥᒃ 
• ᓱᒧᖕᒐᕋᓗᖃᑕᖅᓂᖅᓗ ᐊᖑᓇᓱᐊᖅᖢᓂ, ᐱᖃᐃᖅᓯᒪᓇᖅᖢᓂ ᐃᓱᒪᖃᑎᐊᖅᓇᖅᖢᓂ ᖃᓄᕆᖏᓂᖅᓴᐅᓇᖅᖢᓂᓗ 
• ᐃᓱᒪᒡᓴᖅᓯᐅᓴᖅᓂᐅᔪᓂᒡᓗ ᕿᒪᐅᒪᓇᐃ’ᓗᓂ ᐃᓕᖓᓂᐅᔪᓂᑦ ᓄᓇᓕᒡᒥᐅᑕᖅᓂᑦ, ᐃᓄᒡᒧᑦ ᐅᕿᖅᓂᖅᓴᐅ’ᓗᓂ  

ᓱᒧᖓᕋᓗᒡᓇᖅᓂᖅᓴᐅ’ᓗᓂᓗ 
• ᓇᑦᑎᖅᓄᑦ ᐊᒥᓕᕆ’ᓗᓂ ᐊᓯᖏ’ᓂᒡᓗ ᐊᑐᒐᖃᖅᖢᓂ ᐃᓕᖓᓂᖃᖅᑐᓂᒃ ᐊᖏᓇᓱᐊᖅᓂᖅᒥᒃ, ᐃᓄᒡᓄᑦ ᐅᕿᓇᖅᓂᖅᓴᐅ’ᒪᑦ, 

ᐃᓂᓪᓚᖓᓇᖅᓂᖅᓴᐅ’ᓗᓂᓗ, ᓄᑖᕈᖅᓇᖅᓂᖅᓴᐅ’ᓗᓂᓗ, ᓄᑦᕿᓚᓂᓴᐅᓇᖅᖢᓂᓗ ᓄᓇᒥᓯᐅᖅᖢᓂ, ᐃᒡᒥᑰᓇᖅᓂᖅᓴᐅ’ᓗᓂᓗ, 
ᐃᓕᑦᓯᐅᔪᖅᓗ ᐊᑐᖅᖢᒍ ᖁᕕᐊᓇᖅᓂᖅᓴᐅ’ᓗᓂ ᐃᒡᒥᒧᓪᓗ ᐃᓱᒪᖃᑦᑎᐊᖅᓴᖅᓂᖅᓴᐅ’ᓗᓂ 

• ᓴᓇᖃᑎᖃᖅᖢᓂ ᐊᓯᒥᒃ ᐃᓅᓱᒡᑐᓂ ᑕᑯᔭᐅᓂᖅᓴᐅᖃᑕ’ᒪᑦ ᓴᓇᖃᑎᖃᖅᖢᓂ ᐊᖅᓂᖅᓴᐅᓂᖓᓂᒃ − ᓱᓕᓂᖃᑦᑎᐊᖅᑐᒥᒃ 
ᐊᑑᑎᖃᑦᑎ  - ᐃᓱᒪᒋᒡᓇᖅᓂᕆᔮᓂᒃ ᑕᐅᑐᒡᖢᑎᒃ ᓴᓇᖃᑎᒌᒡᑐᓂᑦ 

• ᓴᓇᓂᒡᑯᑦ ᖃᐅᔨᕙᓪᓕᐊᓂᒡᑯᓪᓗ ᓴᓇᖃᑎᒌᒡᓂᒡᑯᑦ, ᐊᒡᑑᒪᑎᐊᖅᓂᖅᒥᒃ ᐃᒡᐱᒍᓲᑕᐅ’ᒪᑦ, ᑲᑎᒪᑦᑎᐊᓂᖅᒥᒡᓗ 
ᐊᑕᐅᓯᐅᖃᑎᒌᑦᑎᐊᖅᓂᖅᓗ ᐊᓯᒋᔭᓄᑦ ᐅᕿᒡᓕᐅᒪᑎᑦᑎ’ᒪᑦ ᐃᓄᒡᓄᑦ 

• ᐃᓄᑐᖃᖅᓂᒃ ᓴᓇᖃᑎᖃᖅᖢᓂ ᐃᑲᔪᖅᓂᖃ’ᒪᑦ ᐃᓅᓱᒡᑐᓂᒃ ᓴᑦᕿᐅᒪᑎᑦᑎ’ᒪ ᐃᓚᐅᓂᖅᒥᒃ  ᖁᔭᓕᑎᑦᑎᓂᖅᒥᒡᓗ ᐃᓄᑐᖃᖅᓂᒃ 
• ᐸᒥᖅᓴᖅᕕᕕᓂᖅ ᐅᑎᖅᕕᒋ’ᓗᒍ ᐃᑦᖃᐅᒪᔾᔪᑎᑦᑎᐊᕙᒡᓂᒃ ᓴᑦᕿᐅᒪᑎᑦᑎ’ᒪᑦ ᓱᔭᓪᓚᐅᒪᑎᑦᑎ’ᓗᓂᓗ ᐃᓅᓂᕆᔭᐅᔪᓂᒃ 

ᐅᖃᐅᓯᕆᔭᐅᔪᓂᑦ, ᖃᐅᔨᓯᒪᒋ’ᓗᑕ ᐃᓅᓯᖃᑦᑎᐊᖅᓂᖅ ᐃᓱᒪᒋᔭᐅᖃᑕᖏᓂᕆᔮᓂᒃ ᓄᓇᒧᖓᖃᑕᓇᖏᓂᖅ ᐱᔾᔪᑎᒋ’ᓗᒍ 
ᒪᓂᒡᑕᖃᖏᓂᖓᓄᑦ ᐅᕝᕙᓘᓃᑦ ᐊᓯᐊᓂᒃ ᐊᔪᕈᑎᖃᓂᖅᒧᑦ.  ᑕ’ᓇᐃᓂᖓᓄᑦ, ᐃᓴᒪᖃᑦᑎᐊᖁᕙᖅᑯᑦ ᒐᕙᒪᓕᑎᒥᖃᖅᑯᐅᔪᑦ, 
ᓄᓇᕗᑦᑖᖅᓂᖅᒧᓪᓗ ᑲᒪᔨᐅᔪᑦ, ᐅᕝᕙᓘᓃᑦ ᐊᓯᖏᑦ  ᐱᔨᑦᑎᕋᐅᑕᐅᔪᓄᑦ ᑲᒪᔨᐅᔪᑦ ᐃᑲᔪᖅᓯᖅᓯᒪᖁ’ᓗᒋᑦ ᐃᓄᑐᖃᑦᓄᑦ ᐃᓅᓱᒡᑐᓄᓪᓗ 
ᐊᐅᓚᖅᑎᑦᑎᖃᑕᖁ’ᓗᒋᑦ ᒪᓂᒡᓂᒃ ᐊᑐᐃᓇᐅᑎᑦᑎᓗᑎᒃ ᓯᕕᔪᒧᑦ.  ᑕᑯᒡᓴᐅᑎᑕᐅ’ᓗᓂ ᐃᓱᒪᒋᔭᐅᑦᑎᐊᖁ’ᓗᒍ ᐅᖃᐅᓯᕆᔭᐅᔪᖅ 
ᐸ’ᓇᐃᑎᑦᑎᔨᓂᑦ ᑲᑎᒪᔨᐅᔪᓂᑦ ᐅᖃᐅᓯᐅᓯᒪ’ᒪᑦ  ᑲᑎᒪᓲᑕᕆᑎ’ᓗᒋᑦ ᓴᓇᐅᒐᕆᔭᐅᓂᐊᖅᑐᒧᑦ ᑕᓴᑉᓱᒧᖓᑦ. 

“[ᓄᓇᒥᓯᐅᓂᖅᒥᑦ], ᑕᓴᑉᓇ ᐃᓕᓴᐃᔾᔪᑕᐅᔪᖅ ᐃᓄᒡᓄᑦ. ᑕᐃᑉᓱᒪᓂ ᔭᓗᓇᐃᒧᑦ ᑲᑎᒪᔭᖅᓯᒪᒐᒪ. ᐃᓗᐃᓪᓗ ᐃᑦᕿᓖᓪᓗ 
ᑲᑎᒪᑎ’ᓗᒋᑦ. ᑕᐃᒪ ᐃᑦᕿᓖᑦ ᐃᓚᖓᑦ ᐅᖃᖅᖢᓂ ᐃᓕᓴᖅᕕᐅᑉ ᐃᓗᐊᓃ’ᓗᓂ ᓲᖅᓗ ᐅᖃᓕᒫᒐᐅᑉ ᖄᕈᑖ. ᖃᐅᔨᒪᓂᐊᖅᓗᒍ 

ᒪᒡᐱᕌᑉ ᐅᓂᑉᑲᐅᓯᖅᑕᕆᔮ, ᑐᑭᓯᓂᐊᖅᓗᒍ ᓄᓇᒥᓯᐅᕆᐊᖃᖅᑐᑎᑦ ᐅᓂᑉᑲᐅᓯᖅᑕᕆᔮ ᑐᑭᓯᓂᐊᖅᓗᒍ. ᓄᓇᒥᓯᐅᖅᓂᖅ ᑕᐃᒪ’ᓇ 
ᑐᑭᖃᖅᑐᖅ, ᑕᐅᑐᒡᓯᓇᖏᓪᓗᒍ ᑎᑎᕋᐅᓯᖅᑕᕆᔭᐅᔪᑦ ᒪᒡᐱᕌᒥ ᑐᑭᓯᒋᐊᖅᓗᒍ ᓴᓇᐅ’ᒪᖔᑦᐃᓕᓴᐅᑕᐅᔪᖅ. ᐅᑉᓗᒥᐅᔪᖅ 

ᐃᓕᓴᐅᑕᐅᔪᑦ ᒪᒡᐱᕌᑉ ᖄᖓᓃᑦᑐᓂ ᑭᓯᐊᓂᒃ ᐃᓕᓴᐅᑕᐅ’ᒪᑦ, ᐃᓗᓕᕆᖏᑖ. ᑕᑯᔭᕋ ᐅᒡᐱᕆ’ᓗᒍᓗ ᐃᓕᓴᐅᑕᐅᔪᑉ 
ᐊᑑᑎᖃᖅᓂᕆᔮ ᐳᐃᒍᖅᓇᕋᓂᓗ. ᓄᓇᒥᓯᐅᖅᓗᓂ ᐃᓕᓴᐅᑕᐅᔪᖅ ᐊᑐᖅᖢᒍᓗ ᖃᐅᔨᓇ’ᒪᑦ ᐳᐃᒍᖅᓂᐊ’ᓇᒍᓗ.”  

(ᓴᐃᒪᓐ ᐅᒡᐸᑦᖁᖅ, 2012)

 ᓄᓇᓕᒡᒥᐅᑦ ᖃᓄᕆᓪᓂᖏ’ᓂᒃ ᖃᐅᔨᓯᒪᕕᑕ

ᓂᐱᓕᐅᖅᑕᐅᔪᕕᓃᑦ, ᑎᑎᕋᖅᑕᐅᓗᑎᒃ, ᐊ’ᔨᖑᐊᓪᓗ, ᐃᖑᑐᓕᐅᖅᓯᒪᔪᓪᓗ, ᓴᓇᐅᒐᕆᔭᐅᔪᓗᓪᓗ ᑐᓴᒐᒡᓴᓕᐊᖑᓯᒪᔪᑦ, ᓄᓇᖑᐊᓪᓗ, 
ᐊᐅᓛᖅᑎᑦᑎᓂᖅᒧᓪᓗ ᐸ’ᓇᐃᕈᑕᐅᓯᒪᔪᑦ ᑎᑎᕋᖅᑕᐅᓯᒪᔪᑦ, ᓂᕕᖓᑕᒡᓴᓪᓗ ᐊᑐᐃᓇᐅᑎᑕᐅᓂᐊᑦᑐᑦ ᐅᖅᓱᖅᑑᒥ, ᓄᓇᓕᒡᒥᐅᑕᖅᓄᑦ 
ᐊᑐᐃᓇᐅᖁ’ᓗᒋᑦ ᓱᓚᒧᓪᓗ ᓇ’ᒥᓂᖅ ᐊᑐᖅᓗᓂᔾᔪᒃ. 

• ᐅᖃᒪᖃᑎᖃᖃᑕᕉᑕᕆᔪᒍᑦ ᓱᓕ ᓇᑦᑎᓕᒡᒥ ᐅᑐᖅᑲᖃᖅᕕᐊᓂᒃ ᑕᐃᒪᓗ ᕿᑭᖅᑕᖅ ᐃᓕᓴᖅᕕᐊᓂᒃ ᐃᓂᒡᓴᐅᔪᒡᓇᖅᑐᓂᒥᒃ ᓯᕕᑐᕈᒧᑦ 
ᐊᑐᕈᒡᓇᖅᑐᒥ ᑐᑦᖅᑰᒻᒪᕕᐅᔪᒡᓴᒥᒃ ᐊᑐᐃᓇᐅᔪᒡᓴᖅᓗᑎ ᑕᒪᒡᑯᓄᖓ ᐱᑎᓄᑦ.  ᐅᖃᓗᒡᕕᐅᔪᒡᓇᖅᑐᖅ ᓇᑦᑎᓕᒡᒥ ᐊᐅᓚᑦᑎᔨᐅᔪᖅ 
ᐅᕝᕙᓘᓃᑦ ᐊᖓᔪᒡᓖᑦ ᐃᓕᓴᖅᕕᐊᑕ ᐊᑕᓂᕆᔮ ᑐᑭᓯᒋᐊᕕᐅᓗᑎᒃ. 

• ᐊᑐᓂ ᐱᑖᖅᓯᒪᓕᖅᑐᑦ ᐊᐱᖅᓱᖅᑕᐅᓯᒪᔪᕕᓃᑦ ᑕᒪᑐᒪᖓᑦ ᓴᓈᕆᔭᐅᔪᒧᑦ ᓂᐱᓕᐅᖅᑕᐅᓯᒪᔪᓄᑦ, ᑐᓴᕈᑎᒡᓴᓄᓪᓗ 
ᐊᐅᓛᖅᓯᒪᓂᐅᔪᕕᓂᖅᓄᑦ ᑕᓴᑉᓇ ᐊᑐᖅᑕᐅᓲᑕᕆᓂᖓᓄᑦ. 

• ᑕᐅᔪᓂᑦ ᐊᑐᓂᓗ ᐊᐅᓛᖅᑎᑦᑎᓂᐅᔪᓂᑦ ᐃᓚᐅᓯᒪᓕᖅᑐᑦ ᑐᓂᔭᐅᓯᒪᑖᖅᑐᑦ ᐊᐅᓛᖅᑎᑦᑎᓯᒪᓂᖅᒧᑦ ᑐᓴᒐᒡᓴᓂᒡᓗ, ᐊ’ᔨᖑᐊᓂᒡᓗ 
ᐊᐅᓛᖅᓯᒪᔪᓂᑦ ᐊ’ᔨᓕᐅᖅᑕᐅᓯᒪᔪᓂᒃ ᐃᓕᑉᐸᓪᓕᐅᓂᐅᔪᓄᑦ ᖃᐅᔨᔭᒥᑎᒍᑦ. 

ᓴᓇᐅᒐᕆᓕᕆ’ᓗᑎᒍᑦ ᒪᒡᐱᕌᑦ ᑐᓴᒐᒡᓴᓕᐊᕆ’ᓗᒋᓪᓗ ᑐᓴᐅᒪᔭᐅᔾᔪᑎᒡᓴᓄᑦ ᐊᓯᑉᑎ’ᓄᑦ ᖃᐅᔨᓴᖅᑎᐅᔪᓄᑦ ᐃᓄᒡᓄᓪᓗ ᑕᒪᐃ’ᓄᑦ 
• ᑕᓴᑉᓇ ᓴᓇᐅᒐᕆ’ᓗᒍ, ᑐᓴᐅᒪᔭᐅᔾᔪᑎᒋᓂᐊᕋᑉᑎᒍ ᓱᓚᓂᒃ ᖃᐅᔨᓯᒪᓕ’ᒪᖔᑉᑕ ᐅᖅᓱᖅᑑᒥ ᓇᓗᓇᐃᖅᓯᒪᔪᓄᑦ ᐊᓯᖏ’ᓄᓪᓗ 

ᐃᓱᒪᒋᔭᐅᔪᓄᑦ ᐊᓯᑉᑎ’ᓂ ᖃᐅᔨᓴᖅᓂᖅᒧᑦ ᓴᓇᐅᒐᖃᖅᑐᓂᑦ, ᐊᑕᐅᓯᖅᒧᖓᑕᐅᔪᒡᓇᖅᓗᑎᒃ ᐅᕝᕙᓘᓃᑦ ᐊᓯᖏ’ᓂᑦ ᓴᓇᐅᒐᐅᔪᓄᑦ 
ᐃᓚᓕᐅᑎᔭᐅᔪᒡᓇᖁ’ᓗᒋᑦ. 

• ᓴᓇᖃᑎᒌᓇᖅᑕᖅᑯᑦ ᓴᐃᒪᓐ ᐅᒡᐸᑦᖁᖅ ᑎᑎᕋᖅᑕᐅᓯᒪᔪᓄᑦ ᑕᒪᐃ’ᓄᑦ, ᑎᑎᕋᖅᓯᒪᔭᖅᑯᑦ ᑕᒪᖅᓯᒪᖁᖏ’ᓗᑎᒍ ᐅᖅᓱᖅᑑᒥ’ᖔᖅᓯᒪᔪᑦ 
ᓇᐃᓈᖅᓯᒪ’ᓗᒋᑦ ᑎᑎᕋᖅᑕᐅᓯᒪᔪᓄᑦ ᑐᓴᒐᒡᓴᓕᐊᕆᓯᒪᔪᓄᑦ. 

• ᑐᖕᒐᓱᒡᑎᑕᐅᔪᓯ ᐅᖃᐅᓯᖃᕈᒪᓐᓂᕈᑉᓯ ᐅᖅᓱᖅᑑᖅᒥᐅᑕᐅᔪᓯ. ᐅᖃᓗᒡᕕᒋᓗᒍ ᓴᐃᒪᓐ ᐅᒡᐸᑦᖁᖅ ᐅᕝᕙᓘᓃᑦ ᒌᑕ ᐅᖃᐅᓯᒡᓴᖃᖅᓂᕈᑉᓯ 
ᐃᓚᒋᐊᕈᑎᒡᓴᓄᑦ ᐅᕝᕙᓘᓃᑦ ᑎᑎᕋᖅᑕᐅᔪᓄᑦ ᐃᓚᐅᔪᒪᓪᓂᕈᑉᓯ ᓴᓇᐅᒐᕆᔭᐅᔪᒧᑦ. 

ᓴᓇᐅᒐᕆᔭᖅᑯᑦ ᓱᓕ ᐅᑯᐊᑦ… 
• ᐱᐊᑭ ᐃᓕᓴᖅᑕᒥᓂᒃ ᐃᓱᓕᑦᑎᓇᓱᐊᓂᐊ’ᒪᑦ ᐅᑭᐅᖑᔪᒥᑦ 2017, ᓄᓇᒥᓯᐅᖃᑕᐅᓂᖅᒥᓄᑦ ᐃᓕᖓᓂᖃᖅᑐᓂᒃ ᖃᒡᒋᖅᒥ ᐃᓕᓴᐅᑕᐅᔪᑦ 

ᐊᑐᖅᓗᒋᑦ ᐃᓄᐃᑦ ᖃᐅᔨᒪᔭᖓ’ᓄᑦ. 
- ᑕᒡᕙᐅᔪᖅ ᓴᓈᖃᓕ’ᒪᑦ ᕿᑭᖅᑖᓂ ᐃᓄᐃᑦ ᑲᑐ’ᔨᖃᑎᒌᖏ’ᓂᑦ ᓄᓇᖃᓕᖅᖢᓂᓗ ᐃᖃᓗᐃᓂ 

ᓯᕗᓂᒡᓴᐅᔪᒥᐃᓚᐅᓂᐊᖏᓕᖅᑐᒡᓴᐅᔪᖅ ᑕᓴᑉᓱᒧᖓ ᓴᓇᐅᒐᕆᔭᐅᔪᒧᑦ. 
• ᓵᓐ ᐸᖅᓇᒡᓯᒪᔪᖅ ᐅᖅᓱᖅᑑᓕᐊᕈᒦᖅᖢᓂ  2017  ᐅᐱᖕᒑᖓᓂ ᑐᑭᓯᒋᐊᖅᓗᓂ ᑎᑎᕋᖅᑕᐅᔪᒦᖅᑐᓄ ᓴᓇᐅᒐᕆᔭᐅᓕᖅᑐᓄᑦ. 

- ᑲᔪᓯᓯᒪᔪᖅ ᕿᑎᖅᒥᐅᓄᖓᐅᖃᑕᖅᓂᕆᔭᒥᓂᒃ ᓴᓇᐅᒐᖃᖅᓂᖅᒥᓄᑦ ᓄᓇᓕᒡᒥᐅᓂᑦ ᑰᒑᖅᔪᒡᒥᑦ, ᑕᐃᒪᓗ 
ᖃᐅᔨᒋᐊᕈᑎᖃᖃᑕᕈᒪᓂᐊᕋᒥ ᐱᕕᒡᓴᖃᕈᑕᒡᓇᐅᑕᐅᔪᒡᓇᖅᑐᒥᒃ ᑕᓴᑉᓱᒧᖓᑦ ᐅᖅᓱᖅᑑᒧᖓᓚᐅᑕᖅᓂᐊᖅᑐᒡᓴᐅᔪᖅ. 

• ᒌᑕ ᓴᓇᖃᑎᖃᖅᓂᖓ ᑲᔪᓯᓯᒪᔪᖅ ᓴᐃᒪᓐ ᒥᒃ ᑐᓴᕋᓱᐊᕈᑎᖃᖃᑕᖅᖢᓂ ᑕᓴᑉᓱᒧᖓ ᓴᓇᐅᒐᐅᔪᒧᑦ ᓴᓇᐅᒐᐅᔪᒥᑦ ᓴᑦᕿᖅᐸᓪᓕᐊᔪᓄᑦ, 
ᐃᓚᒋᔭᐅᔪᑦ ᐅᑯᐊᑦ: 

- ᓂᐱᓕᐅᖅᓯᒪᔪᑦ ᑎᑎᕋᖅᑕᐃ’ᓄᑦ  
- ᓴᓇᐅᒐᕆᔭᐅᔪᓄᑦ ᐃᖑᑦᑐᓕᐅᖅᓯᒪᔪᓄᑦ ᐃᓕᓴᐅᑎᒡᓴᓄᑦ ᐊᐅᓛᖅᓯᒪᓂᐅᔪᓂᑦ ᓂᐱᓕᐅᖅᓯᒪᔪᓂᓪᓘᓃᑦ ᐊ’ᔨᔨᓕᐅᖅᓯᒪᔪᓂᓪᓗ 

ᓇᓗᓇᐃᔭᐃᔨᐅ’ᓗᓂ 
- ᓇᓗᓇᐃᔭᐃᔨᐅ’ᓗᓂᓗ  ᐃᓕᓴᖅᑐᓂᑦ ᐃᓱᓕᑦᑎᓯᒪᔪᓂᑦ ᑲᔪᕈᒡᓇᖅᑐᖃᖏ’ᒪᖔᑦ ᓄᓇᖕᒍᐊᓕᕆᓂᐅᓯᒪᔪᓂᑦ, ᓇᓗᓇᐃᖅᑐᐃᓗᑎᒃ, 

ᐊᓯᖏ’ᓄᓪᓗ ᓄᓇᖑᐊᓄᑦ ᓴᓇᐅᒐᕆᔭᐅᔪᓄᑦ ᑐᒡᑐᑦ ᓇᔪᐃᓇᖅᑕᐃ’ᓄᑦ ᓇᓗᓇᐃᔭᖅᑕᐅᓯᒪᔪᓄᑦ 
- ᐊᑕᐅᓯᖅᒧᖕᒐᑎᕆᓗᑎᒡᓗ ᑭᖑᓂᖅᒥ ᖃᐅᔨᓴᖅᑕᐅᓯᒪᔪᓄᑦ ᐅᖅᓱᖅᑑᒥ ᐅᕝᕙᓘᓃᑦ ᖃᖓᓵᒡᑯᑦ, ᓴᓇᐅᒐᐅᔪᒡᓇ’ᒪᑕ 

ᐊᑕᐊᓯᖅᒧᖕᒐᑎᒐᐅᓗᑎᒃ ᐊᑐᒐᒡᓴᐅᓂᐊᖅᑎᓪᓗᒋᑦ ᓄᓇᓕᒡᒥᐅᓂᑦ 
- ᐊᑕᐅᓯᖅᒧᖓᑎᒐᐅᓗᑎᒡᓗ ᓴᓇᖃᑎᒌᒡᓂᒡᑯᑦ ᐊᐅᓚᑦᑎᑎᔾᔪᑕᐅᔪᓇᖁ’ᓗᒋᑦ  ᐆᒪᔪᓕᕆᓂᖅᒧᑦ ᓄᓇᕗᑦᒥᐅᓂᑦ, ᐱᓗᐊᖅᖢᒍ ᖃᓄᖅ 

ᐊᑐᕈᑕᐅᔪᒡᓇᖅᓂᕆᔮ ᑐᒡᑐᓕᕆᓂᖅᒧᑦ ᐊᐅᓚᑎᑦᑎ-ᔪᑕᐅᔪᓄᑦ 
- ᐊᑕᐅᓯᖅᒧᖓᑎᖅᑕᐅᓯᒪᓂᖓ ᑲᔪᓯᑎᑕᐅᓯᒪᔪᒡᓇᖁ’ᓗᒍ ᕿᑎᖅᒥᐅᓂᑦ ᐃᓄᐃᑦ ᑲᑐ’ᔨᖃᑎᒌᖏᑦ ᑕᐃᒪᓗ ᐃᑦᓴᓂᑕᓕᕆᔨᐅᔪᓄᑦ  

ᕿᑎᖅᒥᐅᓂᑦ ᐃᑲᔪᖅᓯᖅᓯᒪᓂᖃᖁ’ᓗᒋᑦ ᑲᔪᓯᑎᑦᑎᓯᒪᓗᑎᒃ ᐊᐅᓛᖅᑎᑦᑎᓂᖅᒥᒃ ᖃᐅᔨᓴᖅᑎᓂᓗ ᑐᑭᓯᒋᐊᕈᑎᖃᕈᒪᔪᓄᑦ ᐃᓄᐃᑦ 
ᖃᐅᔨᒪᓂᕆᔭᐃᑎᒍᑦ. 

 ᓯᕗ’ᒧᒡᐸᓪᓕᐊᓂᖅ

ᓴᓇᖃᑎᒌᑦ ᖃᐅᔨᓴᖅᑏᑦ 

ᒌᑕ  ᓘᐱᓯᒃ (ᓴᓇᐅᒐᐅᔪᒧᑦ ᐊᐅᓚᑦᑎᔨᐅᔪᖅ, ᐃᓕᓴᐃᔨᐅᔪᖅ, ᑳᕋᓪᑕᓐ ᓯᓚᑦᑐᖅᓴᖅᕕᐊᓂ) – ᓯᕗᓕᖅᖢᓂ ᐱᕙᓪᓕᐊᑎᑦᑎᓯᒪᔪᖅ ᑐᒡᓯᖅᑑᑎᓄᑦ 
ᒪᓂᓕᖅᑑᑎᒡᓴᓂᒃ, ᑲᐅᒪᓂᐅᓂᐊᖅᑐᒧᓪᓗ ᐸ’ᓇᐃᖅᑎᐅ’ᓗᓂ, ᓴᓇᐅᒐᐅᔪᒧᓪᓗ ᑲᒪᒋᔭᖃᖅᖢᓂ ᐃᓕᖓᓂᕆᓂᐊᑖᓄᓪᓗ, ᐱᕙᓪᓕᐊᑎᑦᑎ’ᓗᓂᓗ 
ᐃᓕᑦᖁᓯᐅᓂᐊᖅᑐᓂᒃ ᐊᐅᓚᑎᑦᑎᔾᔪᑎᒡᓴᓄᑦ ᑕᐃᒪᓗ ᐊᐱᖅᓱᐃᔾᔪᑕᐅᓂᐊᖅᑐᓂᒃ ᐃᓪᓗᐊᖅᓴᐃ’ᓗᓂ, ᓴᑦᑭᖅᑎᑕᐅᔪᓄᓪᓗ ᐃᓪᓗᐊᖅᓴᐃ’ᓗᓂ 
ᓇᓗᓇᐃᔭᖅᑕᐅᔪᒡᓴᓄᑦ, ᐃᓪᓗᐊᖅᓴᐃ’ᓗᓂᓗ ᓴᓇᐅᒐᐅᔪᒧᑦ ᑐᓴᒐᒡᓴᓕᐊᕆᔭᐅᓂᐊᖅᑐᓂᒃ, ᑲᒪᔨᐅ’ᓗᓂᓗ ᖃᐅᔨᓴᖅᑎᐅᓂᐊᖅᑐᓂᒃ , ᑕᒪᒡᑯᐊᑦ 
ᐃᓱᒪᓯᐅᕈᑕᐅ’ᓗᑎᒃ ᓴᐃᒪᓐ ᐅᒡᐸᑦᖁᖅᒧᑦ, ᐊᐅᓛᖅᓂᐅᓂᐊᖅᑐᓄᑦ ᐸ’ᓇᐃᕈᑕᐅᔪᓄᑦ ᑲᑎᒪᔨᐅᔪᒡᓴᓂᒃ, ᑕᐃᒪᓗ ᐃᑲᔪᖅᑎᐅᓂᐊᖅᑐᓂᒃ  ᕿᑎᖅᒥᐅᓂᑦ 
ᐃᓄᐃᑦ ᑲᑐ’ᒡᖃᑎᒌᖏ’ᓂᑦ.

ᓴᐃᒪᓐ ᐅᒡᐸᑦᖁᖅ (ᖃᐅᔨᓴᕈᑎᒡᓴᓂᒃ ᐃᓪᓗᐊᖅᓴᐃᔨᐅ’ᓗᓂ, ᐅᖅᓱᖅᑑᒥ) – ᐅᖃᐅ’ᔨᕙᒡᖢᓂᓗ ᖃᐅᔨᓴᕈᑕᐅᓂᐊᖅᑐᓂᒃ ᖃᓄᖅ 
ᐃᖢᐊᖅᓂᖃᕈᒡᓇ’ᒪᖔᑖ ᐊᑐᖅᓗᒋᑦ, ᑲᒪᔨᐅ’ᓗᓂᓗ ᓄᓇᓕᒡᒥᐅᓂᑦ, ᐊᑐᐃᓴᐅᑎᑦᑎ’ᓗᓂᓗ ᖃᐅᔨᓴᖅᓂᖅᒧᑦ ᐃᑲᔪᖅᑎᐅᓂᐊᖅᑐᓂᒃ 
ᓄᓇᓕᒡᒥᐅᑕᖅᓂᒃ, ᐊᐅᓚᑦᑎ’ᓗᓂ ᐸ’ᓇᐃᕈᑕᐅᔪᓄᑦ ᐊᐅᓛᖅᓂᐅᓂᐊᖅᑐᓂᒃ  (2012ᒥ − 2013ᒥᓗ), ᐅᖃᖅᑎᐅᕙᒡᖢᓂᓗ ᑲᑎᒪᔨᐅᔪᓂᒃ 
ᓂᐱᓕᐅᒐᐅᔪᓂᒡᓗ, ᐃᓄᒡᑎᑑᓕᕆᕙᒡᖢᓂᓗ ᓴᓇᐅᒐᐅᔪᒧᖅ ᑐᓴᒐᒡᓴᖁᑕᖁᔪᓄᑦ, ᓴᓇᖃᑎᖃᖅᓯᒪ’ᓗᓂᓗ ᐃᐅᕆᒡᒥᒃ ᓇᓗᓇᐃᔭᐃ’ᓗᓂ 
ᓴᓇᐅᒐᐅᔪᓄᑦ, ᐃᑲᔪᖅᖢᓂᓗ ᑖᓂ ᐋᓗᒡᒥᒃ ᑐᒡᑐᓄᑦ ᐃᓕᖓᓂᐅᔪᒥᒃ ᐊᕐᕌᒍᑉ ᐃᓗᐃᓂ ᑎᑎᕋᐅᔭᖅᓯᒪᔪᒧᑦ.

ᔪᓕᐊ ᐅᖅᓯᓇ (ᓴᓇᐅᒐᐅᔪᒧᑦ ᐃᑲᔪᖅᑎᒋᔭᐅᔪᖅ, ᕿᑎᖅᒥᐅᓂ ᐃᓄᐃᑦ ᑲᑐ’ᔨᖃᑎᒌᖏ’ᓂᑦ) – ᐃᑲᔪᖅᓯᒪᔪᖅ ᑐᒡᓯᖅᑐᒐᖅᓄᑦ ᒪᓂᒡᑑᑎᒡᓴᓄᑦ 
ᓴᓇᐅᒐᐅᔪᒧᑦ, ᓴᓇᐅᒐᐅᓂᐊᖅᑐᒧᓪᓗ ᐃᓱᒪᒋᔭᒡᓴᓄᑦ ᐃᑲᔪᖅᓯᒪᒋ’ᓗᓂ, ᑕᐃᒪᓗ ᑐᓴᖅᖠᖅᑐᕿᕙᒡᖢᓂ ᓴᓇᐅᒐᐅᔪᖅ ᖃᓄᕆᑦᓴᕆᐊᖃ’ᒪᖔᑦ.

ᕆᐱᑲ ᒦᓐᔅ (ᖁᑉᔭᓯᒡᓂᖅᓴᒧᑦ ᐃᓕᓴᒐᖃᖅᑐᖅ, ᑳᕋᓪᑕᓐ ᓯᓚᑦᑐᖅᓴᖅᕕᐊᓂ) – ᓯᕗᓕᖅᑎᐅ’ᓗᓂᓗ ᐸ’ᓇᐃᖅᑕᐅᔪᒧᑦ ᐊᐅᓚᑦᑎ’ᓗᓂᓗ ᐊᑐᒐᐅᔪᒡᓴᓄᑦ 
ᐊᐅᓛᖅᓯᒪᓂᐅᔪᓄᑦ (2011ᒥ), ᑐᓴᕋᓱᐊᓂᐅᔪᓂᓗ ᓴᓇᖃᑕᐅ’ᓗᓂ, ᐊᐅᓚᑦᑎᖃᑕᐅ’ᓗᓂᓗ  2012ᒥ ᐊᐅᓛᓯᒪᓂᐅᔪᒥᑦ, ᐃᑕᔪᖅᖢᓂᓗ 
ᐊᐅᓚᑦᑎᖃᑕᐅ’ᓗᓂ ᐸ’ᓇᐃᖅᑕᐅᓯᒪᔪᓄᑦ ᑕᐃᒪᓗ ᑐᑭᓯᓇᓱᐊᖃᑕᐅ’ᓗᓂ ᑲᑎᒪᓂᐅᔪᓂᑦ, ᐃᑲᔪᖅᓯᒪᒋ’ᓗᓂᓗ ᑐᓴᒐᒡᓴᖁᑕᐅᔪᓄᑦ ᓴᓇᐅᒐᕆᔭᐅᔪᒧᑦ.

ᓵᓐ ᕌᐳᑦᓴᓐ 2012ᒥ ᑕᐃᒪᓗ ᑭᖑᓂᓐᓄᐊᒍᑦ ᓴᓇᑎᑕᐅᓕᖅᖢᓂ ᐊᐴᑕ ᓯᓚᑦᑐᖅᓴᖅᕕᐊᓂ, ᐊᐱᖅᓱᐃᖃᑕᐅ’ᓗᓂᓗ, ᐃᑲᔪᖅᑎᐅᖃᑕᖅᖢᓂᓗ 
ᐊᐅᓚᑦᑎᓂᐅᔪᒥᒃ ᐊᐅᓛᖅᓯᒪᓂᐅᔪᓂᑦ  (2012ᒥ - 2013ᒥᓗ), ᐃᑲᔪᖅᓯᒪ’ᓗᓂ ᐊᐅᓚᑦᑎ’ᓗᓂᓗ ᐸ’ᓇᐃᖅᑎᐅᔪᓂᑦ ᑲᑎᒪᔨᐅᔪᓂᑦ 
ᑐᑭᓯᓇᓱᐊᕈᑕᐅᔪᓂᓗ  ᑲᑎᒪᓂᐅᔪᓂ ᐃᑲᔪᖅᖢᓂ, ᐃᑲᔪᖅᓯᒪ’ᓗᓂᓗ ᑐᓴᒐᒡᓴᓕᐊᕆᔭᐅᔪᓄᑦ ᑕᒪᑐᒧᖓᑦ ᓴᓈᕆᔭᐅᔪᒧᑦ.

ᓕᐅᓂ ᐋᓗᒃ (ᐅᖃᖅᑎᐅᔪᖅ , ᐅᖅᓱᖅᑑᒥ) – ᐅᖃᖅᑎᐅᔪᖅ ᑐᓴᕋᓱᐊᕈᑕᐅᔪᓄᑦ.                                                                                                                                                                                     

ᓯᑎᐊᕙᓂ ᐸᐃᓐ (ᖃᓪᓕᐹᖑᒧᒥᒃ ᐃᓕᓴᖅᑐᖅ, ᑳᕋᓪᑕᓐ ᓯᓚᑦᑐᖅᓴᖅᕕᐊᓂ) – ᖃᐅᔨᓴᖅᓂᐅᔪᒧᑦ ᐃᑲᔪᖅᑎ ᑎᑎᕋᖅᖢᒋᓪᓗ ᓂᐱᓕᐅᖅᓯᒪᔪᑦ 
ᑐᓴᕋᓱᐊᕈᑕᐅᔪᓄᑦ, ᐃᑲᔪᖅᓯᒪ;ᓗᓂᓗ 2013ᒥ ᐊᐅᓛᖅᓂᐅᔪᒥᒃ, ᐃᑲᔪᖅᓯᒪ’ᓗᓂᓗ ᐸ’ᓇᐃᓂᐅᔪᓄᑦ ᑐᑭᓯᓇᓱᐊᓂᐅᔪᓂᓗ ᑲᑎᒪᓂᐅᔪᓄᑦ, 
ᐃᑲᔪᖅᓯᒪᔪᖅ ᓴᓇᐅᒐᐅᔪᒧᑦ ᑐᓴᒐᒡᓴᓕᐊᖑᔪᓄᑦ.

ᑲᓕᐊᓐᑕ ᓯᒥᔅ (ᖃᐅᔨᓴᖅᓂᖅᒧᑦ ᐃᑲᔪᖅᑎᐅᔪᖅ, ᑳᕋᓪᑕᓐ ᓯᓚᑦᑐᖅᓴᖅᕕᐊᓂ) – ᖃᕆᑕᐅᔭᓂ ᐃᑲᔪᖅᓯᒪᔪᖅ ᐃᓕᐅᖃᐃ’ᓗᓂ ᓄᓇᖕᒍᐊᓂᒃ 
ᓴᓇᐅᒐᖃᖅᖢᓂᓗ ᓄᓇᖕᒍᐊᓄᑦ.

ᔫᓕ ᕌᐳᑦᓴᓐ (ᖁᑉᔭᓯᒡᑐᒧᑦ ᐃᓕᓴᖅᑐᖅ, ᕋᐃᐅᓯᓐ ᓯᓚᑦᑐᖅᓴᖅᕕᐊᓂ) – ᐃᑲᔪᖅᑐᖅ ᓄᓇᖕᒍᐊᑦ  ᕿᓂᒐᖃᖅᖢᓂᓗ ᐃᓕᖓᓂᕆᔭᐃ’ᓄᑦ 
ᓇᓗᓇᐃᖅᑐᐃ’ᓗᓂᓗ ᐊ’ᔨᒌᖏᑦᑐᑎᒍᑦ ᓄᓇᖕᒍᐊᖅ ᖃᓄᖅ ᓴᑦᕿᐅᒪᔪᒡᓇᖅᓂᕆᔮᓂᒃ ᐃᓄᐃᑦ ᖃᐅᔨᒪᓂᕆᔮᑦ ᑐᒡᑐᓂᒃ ᐊᑐᖅᖢᒍ.

ᑕᐃᕕᑦ ᐋᑦᑭᓐᓯᓐ (ᐃᓕᓴᐃᔨ, ᕋᐃᐅᓯᓐ ᓯᓚᑦᑐᖅᓴᖅᕕᐊᓂ) – ᐃᑲᔪᖅᖢᓂ ᔫᓕᒥᑦ ᖁᑉᔭᓯᒡᑐᒧᑦ ᐃᓕᓴᐅᑎᖃᖅᑐᖅ, , ᐃᑲᒧᖅᓂᖃᖅᑐᖅ ᐅᓂᖅᑐᐃ’ᓗᓂ 
ᓄᓇᖕᒍᐊᓕᕆᓂᕆᔮᓄᑦ ᐃᓪᓗᐊᖅᓯᓯᒪᕚᓕᖅᓯᒪᖁ’ᓗᒋᑦ ᑐᑭᓯᓂᐊᕈᑎᓄᑦ ᖃᓄᖅᓗ ᓴᑦᕿᐅᒪᔮᖃᖅᓂᖏ’ᓄᑦ ᓄᓇᖕᒍᐊᓕᕆᔭᐅᔪᑦ ᑐᒡᑐᑦ 
ᓂᕿᒋᔭᐃ’ᓄᑦ ᓇᓗᓇᐃᑦᑯᑕᐅᔪᓄᑦ.

ᐃᐅᕆᒃ ᕚᓪ (ᓇ’ᒥᓂᖃᖅᖢᓂ ᐃᑲᔪᖅᑎᐅᔪᖅ, ᓱᐃᑦ ᕼᐅᐊᔅᒥ) – ᓴᓇᖃᑎᖃᖅᓗᓂ ᓴᐃᒪᓐ ᐅᒡᐸᑦᖁᖅᒥᒃ ᓯᑎᑉᐱᕆ  2016ᒥ, ᐃᑲᔪᖅᖢᓂ 
ᓇᓗᓇᐃᔭᐃᕚᓕᕆᐊᖃᖅᑐᓄᑦ ᐃᓕᖓᓂᐅᔪᓄᑦ ᓄᓇᖕᒍᐊᓕᕆᔭᐅᓯᒪᔪᓄᑦ ᓄᓇᓄᑦ ᐊᑐᖅᑕᐅᒪᕆᒡᓯᒪᔪᓄᑦ ᐃᓄᐃᓪᓗ ᑕᐃᒍᖅᑕᐅᓂᖏ’ᓄᑦ 
(ᒥᐅᓄᑦ), ᑐᒡᑐᓪᓗ ᖃᓄᕆᑉᐸᓕᐊᓂᕆᔭᐃ’ᓄᑦ ᐊᕐᕌᒍᖅ ᒪᓕᒡᖢᒍ, ᑎᑎᕋᒪ’ᓗᓂ ᐊ’ᔨᓕᐅᒪ’ᓗᓂᓗ ᐃᖑᑐᓕᐅᒪ’ᓗᓂᓗ.

ᑖᓂ ᐋᓗᒃ (ᑎᑎᕋᐅᔭᖅᑎ, ᐅᖅᓱᖅᑑᒥ) –ᑎᑎᕋᐅᔭᖅᖢᓂ ᑐᒡᑐᑦ ᐃᓕᖓᓂᕆᔭᐃ’ᓂᒃ ᐃᑲᔪᖅᑕᐅ’ᓗᓂ ᓴᐃᒪᓐ ᐅᒡᐸᑦᖁᒧᑦ ᓯᑎᑉᐱᕆ 2016ᒥ.

ᓱᓇᑦᑯᑦ ᐃᓚᐅᕙᑦ 

ᐊᐅᓛᖅᓯᒪᓂᐅᔪᓂᑦ ᐸ’ᓇᐃᖅᑏᑦ ᑲᑎᒪᔩ 

ᐅᑭᐅᓂ ᑖᑉᑯᓇᓂᑦ ᐱᖓᓱᓂᑦ ᐊᐅᓚᑦᑎᔨᖃᖅᓯᒪᔪᒍᑦ 
ᐊᐅᓛᖅᑎᑦᑎᓂᖅᒧᑦ ᐸ’ᓇᐃᑎᖃᖅᖢᑕ ᓄᓇᓕᒡᒥᐅᓂᑦ 
ᐃᓄᑐᖃᕆᔭᐅᔪᓂᑦ ᐊᖏᐅᒪᔪᓂᑦ ᐃᓕᓴᐃᓂᖅᒧᑦ ᑖᑉᑯᓴᓂᑦ 
ᐊ’ᓚᑦᖀᓂᑦ  ᐊᐅᓛᖅᓯᒪᓂᐅᔪᓂᑦ.  ᐊᑐᒐᐅᓂᐊᖅᑐᓄᑦ, 
ᓯᕗᓕᖅᑕᐅ’ᓗᑎᒃ ᐹᑉ ᑯᓈᓇᒧᑦ.  ᐱᖓᓱᒋᔮ’ᓂᑦ 2013ᒥ 
ᐃᓪᓗᐊᖅᓯᓯᒪᓂᖅᓴᐅᓕᖅᖢᓂ ᑲᑎᒪᔨᐅᔪᓂᑦ ᐃᓕᖓᓂᖃᖅᓗᓂ 
ᓄᓇᓕᒡᒥᐅᓂᑦ ᐃᓚᐅᔪᒪᔪᓄᑦ ᐃᓚᐅᓯᒪᔪᕕᓃᑦ ᐅᑯᐊᖑᔪᑦ : 
ᑕᐃᕕᑦ ᓯᒡᓯᒃ  (ᓯᕗᓕᖅᑎ) 
ᓴᐃᒪᓐ ᐅᒡᐸᑦᖁᖅ (ᐊᐅᓚᑦᑎᔨ) 
ᔪᐊᔅ ᖃᒧᑳᖅ 
ᒫᑕ  ᐳᔭᑕᖅ 
ᔫᓴᑉ ᐋᖁᐊᖅ 
ᓲᓯ ᑯᓈᓇ 
ᒥᐊᕆᐊᒻ ᐊᒡᓘᑲᖅ 
ᔨᐅᕈᓪ ᖁᕐᕕᒃ 
ᑖᓄᓪ ᖁᕐᕕᒃ 
ᒫᑕ ᖁᕐᕕᒃ
ᓗᕇᓐ ᐳᑭᖅᓇᒃ
ᔪᕋᐃᔭᔅ ᐳᑭᖅᓇᒃ 

ᐅᖃᐅᑕᐅᔪᓄᑦ ᑐᑭᓯᓇᓱᐊᓂᖅᒧᑦ ᑲᑎᒪᓂᐅᔪᖅ  2016ᒥ

ᓴᐃᒪᓐ ᐅᒡᐸᑦᖁᖅ
ᓗᕇᓐ ᐳᑭᖅᓇᒃ
ᒥᐊᕆ ᐊᕿᒡᒋᐊᖅ
ᑕᐃᕕᑦ ᓯᒡᓯᒃ
ᓵᓗᒥ ᕿᑦᓱᐊᓕᒃ
ᑖᓄᓪ ᖁᖅᕕᒃ
ᓲᓯ ᑯᓈᓇ 

ᐊᐅᓛᖅᓯᒪᓂᐅᔪᒥ ᐃᓕᓴᐃᔨᑦ (9ᖑᔪᑦ)

ᐹᑉ ᑯᓈᓇ (ᓯᕗᓕᖅᑎ 201ᒥ1, 2012ᒥᓗ) 
ᑕᐃᕕᑦ ᓯᒡᓯᒃ (2011ᒥ, 2012ᒥᓗ, ᓯᕗᓕᖅᑎᐅ’ᓗᓂ 2013ᒥ) 
ᔪᐊᔅ ᖃᒧᒡᑳᖅ (2011ᒥ, 2013ᒥᓗ) 
ᑖᓄᓪ ᖁᕐᕕᒃ (2011ᒥ, 2012ᒥ, 2013ᒥᓗ)  
ᒫᑕ ᖁᕐᕕᒃ (2011ᒥ, 2012ᒥ, 2013ᒥᓗ) 
ᓲᓯ ᑯᓈᓇ (2012ᒥ, 2013ᒥᓗ)  
ᒥᐊᕆᐊᒻ ᐊᒡᓘᑲᖅ (2013ᒥ) 
ᔪᓴᑉ ᐋᖁᐊᖅ (2012ᒥ, 2013ᒥᓗ)  
ᓴᐃᒪᓐ ᐅᒡᐸᑦᖁᖅ (2012ᒥ, ᐊᐅᓚᑦᑎᔨᐅ’ᓗᓂ 2013ᒥ) 

ᐊᐅᓛᖅᓯᒪᓂᐅᔪᒥ ᐃᑲᔪᖅᑎᐅᔪᑦ (16ᖑᔪᑦ) 

ᔮᔅᐳ ᑲᒥᒻᒫᓕᒃ (2011ᒥ) 
 ᐄᕙ ᕿᖅᓂᖅ  (2011ᒥ)
ᔨᐅᕆ ᐊᖅᕕᖅ (2011ᒥ) 
ᓘᒃ ᑕᑭᔪᖅ (2011ᒥ) 
ᕕᓕᑉ ᑲᒥᒡᐸᑭᑦᑐᖅ (2011ᒥ)  
ᐋᑕᒻ ᒪᑳᓚᒻ (ᐃᓕᓴᖅᕕᒡᒥ ᐃᓕᓴᐃᔨ, 2011ᒥ, 2012ᒥᓗ) 
ᓗᕇ ᐳᑭᖅᓇᒃ  (ᐃᓕᓴᖅᕕᒡᒥ ᐃᓕᓴᐃᔨ/ᐃᓕᓴᐃᔨᐅᓗᓂ, 2011ᒥ, 2012ᒥᓗ) 
ᕇᐱᑲ  ᒦᓐᔅ (ᖃᐅᔨᓴᖅᑎ, 2011ᒥ, 2012ᒥᓗ) 
ᓵᓐ ᕌᐳᑦᓯᓐ  (ᖃᐅᔨᓴᖅᑎ, 2012ᒥ, 2013ᒥᓗ) 
ᓯᑎᐊᕙᓐ  ᐸᐃᓐ (ᖃᐅᔨᓴᖅᑎ, 2013ᒥ) 
ᑲᐃᓪ ᐊᒡᓘᑲᖅ (2012ᒥ
ᒫᑕ  ᐳᔭᑕᖅ  (2012ᒥ, 2013ᒥᓗ) 
ᑎᐅᕆ ᐃᓕᓰᑦᑐᖅ (2013ᒥ) 
ᑎᐅᕈᓪ ᖁᕐᕕᒃ (2013ᒥ) 
ᒫᑕ ᑯᓄᓈᖅ (2013ᒥ) 
ᓵᓗᒥ ᕿᑦᓱᐊᓕᒃ (2013ᒥ) 

ᓱᓇᑦᑯᑦ ᐃᓚᐅᕙᑦ 

ᐃᓚᐅᔪᕕᓃᑦ (31ᖑᔪᑦ) 
ᒫᑕ  ᐳᐊᑕ (2011ᒥ, 2012ᒥᓗ) 
ᔫᓕ ᒪᕆᖅ (2011ᒥ, 2013ᒥᓗ) 
ᐋᑕᒻ ᐸᓗᖓᔭᖅ (2011ᒥ) 
ᐆᒪ  ᐊᒡᓘᑲᖅ (2011ᒥ) 
ᐋᓐᑐᕈ  ᐆᒐᖅ (2011ᒥ)
ᕌᐳᑦ ᑕᐊᓐᑕ  (2011ᒥ, 2012ᒥᓗ) 
ᓗᐃ ᐅᑦᑕᖅ  (2011ᒥ) 
ᐃᐊᓱᓪ ᐋᓐ ᒪᕌᓈᖅ  (2011ᒥ) 
ᐊᒫᓐᑕ ᐸᐅᓗᓯ  (2011ᒥ, 2012ᒥᓗ) 
ᕕᐊᓇᓴ ᐊᒡᓘᑲᖅ (2012ᒥ) 
ᐹᓪ  ᐋᓗᒃ (ᓄᑲᖅᖠᖅ) (2012ᒥ) 
ᐄᒥ ᐊᒡᓘᑲᖅ  (2012ᒥ) 
ᐋᐱ (ᐊᓇᕕᓗᒃ) ᐳᑭᖅᓇᒃ (2012ᒥ) 
ᐋᕐᒪᓐ ᐊᐱᐊᓇ  (2012ᒥ) 
ᓚᓇ ᐃᑰᑎᔅᖢᒃ  (2012ᒥ) 
ᑎᐅᕈᓪ ᖁᕐᕕᒃ  (2012ᒥ) 
ᑖᓐ ᑯᓈᓇ  (201ᒥ) 
ᐹᑉᕋ ᐅᒡᐱᒃ  (2012ᒥ) 
ᓵᓇᓐ ᐅᒡᐱᒃ  (2012ᒥ) 
ᑎᐊᕙᓐ ᐸᐅᓗᓯ (2012ᒥ) 
ᑕᐃᕕᑦ  ᐳᐊᑕ (ᓄᑲᖅᖠᖅ) (2012ᒥ) 
ᑖᒥ ᐳᐊᑕ  (ᓄᑲᖅᖠᖅ) (201ᒥ2) 
ᔭᐃᑲᑉ ᐅᔭᕋᐃ  (2012ᒥ) 
ᑕᐃᕕᑦ ᐊᓇᐃᔭᖅ  (ᓄᑲᖅᖠᖅ) (2013ᒥ) 
ᑎᐊᓪᓯ ᐊᓐᓇᐃᑐᖅ  (2013ᒥ) 
ᑯᕆᔅᑕᕗ ᑳᕐᓯᓐ (2013ᒥ) 
ᓂᐅᓪ ᑯᓄᓈᖅ  (2013ᒥ) 
ᔫᓴᑉ ᐅᒡᐸᑦᑯᖅ (2013ᒥ) 
ᔪᐊᔅ ᓵᓗᕇᓇ (2013ᒥ) 
ᔨᓐᓇ ᓯᒃᑯᐊᕐᒃ (2013ᒥ) 
ᑲᐃᓪ ᑑᑎᐊᖅ (2013ᒥ) 

...ᐃᓅᓱᒡᑐᖅ ᐊᑕᐅᓯᖅ ᐊᑎᖅᒥᓂᒃ ᑕᐃᔭᐅᖁᔨᖏ’ᒪᑦ,ᐊᓯᖏᓪᓗ 
ᐃᓚᒌᒡᑐᑦ ᐃᓚᐅᖃᑕᖅᓯᒪᔪᑦ ᐊᐅᓛᖅᓂᐅᔪᓂᑦ ᐊᓯᖏ’ᓂᑦ. 

ᑎᑎᕋᖅᑕᖃᖏᓂᕈᑉᑕ ᐅᕝᕙᓘᓃᑦ ᐊᑎᖅᓂᒃ 
ᑕᒪᖅᑎᑦᑎᓂᕈᑕ,  

ᑐᓴᖅᖠᖅᑕᐅᓂᐊᖁᒍᑦ ᐃᓪᓗᐊᖅᓯᓂᐊᕋᑉᑎᒍ. 

ᑐᓴᕋᓱᐊᖅᑕᐅᔪᑦ 
2012ᒥ 2013ᒥ
ᓴᐃᒪᓐ ᐅᒡᐸᑦᖁᖅ ᓵᓪ  ᐊᖅᖥᓗᒃ
ᒥᐊᕆ ᐊᕿᒡᒋᐊᖅ ᕉᐱ  ᐃᓕᓰᑦᑐᖅ
ᑖᓄᓪ ᖁᕐᕕᒃ ᐱᐊᓐ  ᐳᑐᒍᖅ
ᔪᐊᔅ ᖃᒧᒡᑳᖅ ᓵᓗᒥ ᕿᑦᓱᐊᓕᒃ
ᕉᓯ ᑭᒋᐊᖅ ᐲᑕ  ᐊᑭᑯᖔᖅ
ᔭᐃᑲᑉ ᐊᕿᑐᖅ ᒫᑕ  ᐊᕿᑐᖅ
ᒥᐊᕆ ᖃᒧᒡᑳᖅ ᐋᓚᔅ  ᐊᒡᓘᑲᖅ
ᕕᓕ ᐊᒡᓘᑲᖅ ᐹᓪ  ᑲᒥᒻᒫᓕᒃ
ᔪᐊᓇᑕᓐ ᓯᕿᓂᖅ
ᓘᓯ ᓂᒥᖅᑕᖅᑐᖅ
ᔭᐃᑲᑉ ᕿᖅᓂᖅ
ᑕᑎ ᑳᑕ
ᐹᑉ ᑯᓈᓇ
ᔪᕋᐃᔭᔅ ᐳᑭᖅᓇᒃ
ᑖᒥ ᑕᕙᓗᒃ
ᑲᐃᓪ ᐊᒡᓘᑲᖅ
ᐋᐱ (ᐊᓇᕕᓗᒃ) ᐳᑭᖅᓇᒃ  
ᔨᐅᕆ ᐊᖅᕕᖅ
ᕚᓪᑕ ᐳᐊᑕ
ᔫᓴᑉ ᐋᖁᐊᖅ
ᓲᓯ ᑯᓈᓇ
ᔪᐊᓂ ᓵᓗᕇᓇ
ᒥᐊᕆᐊᒻ ᐊᒡᓘᑲᖅ
ᑕᐃᕕᑦ ᓯᒡᓯᒃ
ᓄᐊ ᓯᑎᐅᓐᓄᐊᖅ
ᓕᐅᓂ ᐋᓗᒃ
ᕌᐳᑦ ᕼᐊᓐᑕ
ᐹᓪ ᐋᓗᒃ
ᐹᓪ ᐃᓕᓰᑦᑐᖅ
ᓕᐅ ᓱᒻᒥᒡᑐᖅ
ᒫᒃ ᑯᓄᓈᖅ

ᓄᓇᖑᐊᓂᒃ ᓇᓗᓇᐃᔭᐃ’ᓗᑎᒃ ᑲᑎᒪᓂᐅᔪᖅ  2013ᒥ
ᔪᐊᔅ ᖃᒧᒡᑳᖅ, ᔫᓴᑉ ᐋᖁᐊᖅ, ᑕᐃᕕᑦ ᓯᒡᓯᒃ, ᕕᓕ ᐊᒡᓘᑲᖅ, ᐹᓪ ᐃᓕᓰᑦᑐᖅ,
ᔪᐊᓇᑕᓐ ᓯᕿᓂᖅ, ᔭᐃᑲᑉ ᕿᖅᓂᖅ, ᐹᓪ  ᐋᓗᒃ, ᑖᒥ ᑕᕙᓗᒃ, ᔨᐅᕆ ᐊᖅᕕᖅ

ᓱᓇᑦᑯᑦ ᐃᓚᐅᕙᑦ 

ᖁᔭᓇᖅᑯᓯ ᑕᒪᑉᓯ ᐃᓂᖅᓂᑐᖃᐃᑦ,ᐃᓅᓱᒡᑐᓪᓗ, ᑕᐃᒪᓗ ᓄᓇᓕᒡᒥᐅᑕᐅᔪᑦ ᖃᐅᔨᒪᓂᖅᒥᒃ ᑎᒍᒥᐊᖅᑎᐅᔪᑦ 
ᐱᕕᒡᓴᖃᖅᑎᑦᑎᐊᖅᓯᒪᒐᑉᓯ, ᑕᐃᒪᓗ ᖃᐅᔨᑎᑦᑎᒻᒪᕆᒡᖢᓯᓗ ᑐᒡᑐᓄᑦ ᐃᓄᐃᓪᓗ ᐃᓅᓯᖏ’ᓂᒃ ᑐᓴᕋᓱᐊᑎ’ᓗᑕ, ᑲᑎᒪᓂᐅᔪᓂᓗ, 
ᓄᓇᒥᓯᐅᖅᓂᐅᔪᓂᓗ.  ᖁᕕᐊᓲᑎᖃᑦᑎᐊᕋᑉᑕ ᐱᕕᒡᓴᖃᖅᑎᑦᑎᓂᐅᔪᓂᒃ ᐆᒪ ᖁᓛᓂ ᐊᑎᖅᓂ ᑎᑎᕋᖅᑕᐅᓯᒪᔪᓂ 
ᐃᓚᐅᔪᒡᓇᖅᓂᖏ’ᓄᑦ ᑕᓴᑉᓱᒧᖓ ᓴᓇᐅᒐᐅᔪᒧᑦ, ᐅᖃᐅᓯᖃᕈᒡᓇᖅᓂᖏ’ᓂᒡᓗ ᖃᐅᔨᓯᒪᔭᒥ’ᓄᑦ.  ᖁᔭᓇᖅᑯᖅᓗ ᕚᓕ ᐳᐊᑕ ᔫᓕᐊ 
ᐅᖅᓯᓇᕐᓗ ᕿᑎᖅᒥᐅᓂᑦ ᐃᓄᐃᑦ ᑲᑐ’ᔨᖃᑎᒌᖏᓂᑦ ᑐᒡᓯᖅᑑᑎᒡᓴᓂᒃ ᒪᓂᒡᓄᑦ ᐃᓪᓗᐊᖅᓴᐃᓯᒪ’ᒪᓂᒃ ᐃᑲᔫᑎᒡᓴᓄᑦ ᑕᓴᑉᓱᒧᖓ 
ᓴᓇᐅᒐᐅᓂᐊᖅᑐᒧᑦ.  ᖁᔭᓇᖅᑯᖅᓗ ᒪᓂᓕᖅᑐᐃᔨᐅᔪᓂᒃ ᐊᑐᐃᓴᐅᑎᑦᑎ’ᒪᑕ ᒪᓂᒡᑕᒡᓴᐅᔪᓂᒃ ᓴᓇᐅᒐᐅᔪᒻᒦᖅᑐᖅ ᑕᓴᑉᓇ 
ᐊᔪᖅᓇᕈᐃᑎᑦᑎᓯᒪ’ᒪᑕ ᐃᑲᔪᖅᓂᖏ’ᓄᑦ.  ᐊᖏᔪᒥᒃ ᖁᔭᓇᒻᒪᕆᒡᑯᖅ ᕿᑎᖅᒥᐅᓂᑦ ᐃᓄᐃ ᑲᑐ’ᔨᖃᑎᒌᖏᑦ,ᐃᓂᖅᓂᑐᖃᐃᓪᓗ 
ᖃᒡᒋᕕᒡᒥᐅᑕᑦ,ᐅᖅᓱᖅᑑᒥ ᕼᐋᒪᓚᒋᔭᐅᔪᑦ, ᕿᑭᖅᑕᖅ ᐃᓕᓴᖅᕕᒡᓗ, ᑕᓯᐅᖅᑏᑦ ᑲᑎᒪᔩᑦ (ᐊᐱᖅᓱᐃᔨᕋᓛᑦ), ᐊᖕᒍᑎᒡᓴᓕᕆᔩᑦ 
ᑲᑎᒪᔩᑦ, ᐃᓕᓴᖅᕕᓕᕆᔩᑦ ᑲᑎᒪᔩᑦ, ᓄᓇᕗᑦᒥ ᒐᕙᒪᐃᑦ, ᑕᐃᒪᓗ ᓇᑦᑎᓕᒡᒥ ᐅᑐᖅᑲᖃᖅᕕᐅᑉ ᑲᑎᒪᔩᑦ  ᐊᑭᖃᖏᑦᑐᒥᒃ 
ᐅᖃᐅᓯᖅᒥᑎᒍᓪᓗ ᐃᑲᔪᖅᓯᖅᓯᒪᓂᕆᔭᐃ’ᓄᑦ. ᖁᔭᓇᒻᕆᒡᑯᓪᓗ ᓄᓇᓕᒡᒥᐅᑕᑦ ᐃᒡᓗᖃᖅᑎᑦᑎᔪᒡᓇ’ᒪᑕ ᐅᕙᑉᑎ’ᓂᒃ.  

ᖃᓂᑦᑐᑯᑦ ᐱᐊᑭ ᑎᑎᕋᖅᓯᒪᓕ’ᒪᑦ: “ᐅᖅᓱᖅᑑᒦᓐᓂᑉᓂ ᐃᑦᖃᐅᒪᐃᓇᖅᓂᐊᑕᕋ, ᖁᔭᓕᒻᒪᕆᒡᑲᒪ ᑕᒪᐃ’ᓂᒃ 
ᑐᖕᒐᓱᒡᑎᑦᑎᓂᐅᔪᓂᒃ, ᓂᕆᑉᑲᐃᔪᓂᒃ, ᑏᑐᖅᑐᑦᑎᔪᓂᒃ, ᑳᐱᑐᖅᑎᖅᑎᔪᓂᒃ, ᑕᐃᒪᓗ ᐅᓂᑉᑳᖃᑕᖅᑐᓂᒃ ᐅᕙᑉᓗᑦ. 
ᐃᓕᑉᐹᓕᖅᓯᒪᒻᒪᕆᒡᑲᒪ ᐃᓄᒡᓂᑦ ᑕᒪᐃ’ᓂᒃ, ᖁᔭᓇᖅᑯᓯ.”  ᑕᓴᑉᑯᐊ ᐅᖃᐅᓯᕇᓇᖅᑕᖅᑯᑦ !

ᐅᖃᐅᓯᒡᓴᖃᖅᓂᕈᕕᑦ ᐊᐱᖅᑯᑎᒡᓴᖃᖅᓂᕈᕕᓪᓘᓃᑦ 
ᑕᓴᑉᓱᒧᖓ ᑐᓴᒐᒡᓴᒧᑦ, ᐅᕝᕙᓘᓃᑦ ᓴᓇᐅᒐᐅᔪᒧᑦ, 
ᐅᖃᓗᒡᕕᒋᔪᒡᓇᖅᑕᑦ ᓴᐃᒪᓐ ᐅᒡᐸᑦᖁᖅ  ᐅᕝᕙᓘᓃᑦ ᒌᑕ 
ᖃᐅᔨᕚᓪᓕᕈᑎᒋᔭᖁ ᑦ ᐃᓚᓕᐅᑎᓯᒪᓂᐊᕋᑉᑎᒍ.

ᓴᐃᒪᓐ ᐅᒡᐸᑦᖁᖅ
ᑎᑎᕋᖃᖅᕕᐊ  81 
ᐅᖅᓱᖅᑑᖅ, ᓄᓇᕗᑦ
X0B 1J0
(867) 360-6545

ᒌᑕ  ᓘᐱᓯᒃ
ᑎᒥᖁᑎᒋᔭᐅᔪᒥᒃ ᓄᓇᖑᐊᓕᕆᓂᖅᒧᑦ ᐊᕙᑎᓕᕆᓂᖅᒧᓪᓗ 
ᖃᐅᔨᓴᖅᓂᖅᒧᑦ 
ᑳᕋᓪᑕᓐ ᓯᓚᑦᑐᖅᓴᖅᕕᐊᓂ 
1125 ᑲᓘᓂᐊᓪ ᐊᑉᖁᑦ., B349 ᓕᐅᑉ ᐃᒡᓗ 
ᐋᑕᕚ, ᐋᓐᑎᐅᕆᐅ
K1S 5B6 
(289) 659-2074 
gita_ljubicic@carleton.ca

ᐅᓇ ᑐᓴᒐᒡᓴᖅ (ᐃᓚᓕᐅᑎᓯᒪᔪᓪᓗ ᑐᓴᒐᒡᓴᑦ 
ᐊᐅᓛᖅᑎᑦᑎᓯᒪᓂᖅᒧᑦ ᓴᓇᐅᒐᐅᔪᒥᓗ ᓴᑦᕿᖅᓯᒪᔪᑦ) 
ᐊᑐᐃᓇᐅᔪᖅ ᐅᕙᓂ ᑐᕌᕈ’ᒥ: www.straightupnorth.ca. 

ᓴᓇᐅᒐᐅᔪᓂᑦ ᑕᒪᐃ’ᓂᑦ ᓴᑦᕿᑎᑕᐅᓯᒪᔪᑦ ᑐᕌᖅᑎᑉᐸᖁᑦ 
ᐃᑦᖃᐅᒪᔾᔪᑎᒋ’ᓗᒋᓪᓗ  ᐹᑉ ᑯᓈᓇᒧᑦ , ᐅᕙᑉᑎ’ᓂᒃ 

ᑲᑎᑉᑲᐃᓯᒪ’ᒪᑦ.

ᖁᔭᓇᖅᑯᑦ

